
العلميالعالي والبحث  وزارة التعليم  
MINISTÈRE DE L’ENSEIGNEMENT SUPERIEUR ET DE LA RECHERCHE SCIENTIFIQUE 

ⴰⴰⴰⴰⴰ ⴰ ⴰⴰⴰⴰⴰⴰⴰ ⴰⴰⴰⴰⴰ  ⴰ  ⴰⴰⴰⴰⴰ  ⴰⴰⴰⴰⴰ 
ⴰⴰⴰⴰⴰⴰⴰⴰ  ⴰ ⴰⴰⴰⴰⴰⴰ ⴰⴰ  ⴰⴰⴰⴰⴰⴰⴰ  ⴰ ⴰⴰⴰⴰ ⴰⴰⴰⴰ                     

 ⴰⴰⴰⴰⴰⴰⴰⴰⴰ  ⴰ ⴰⴰⴰⴰⴰⴰⴰⴰⴰ ⴰ ⴰⴰⴰⴰⴰⴰⴰⴰ                                                                                        
 
 

تيزي وزو  - جامعة مولود معمري   
 

 
UNIVERSITÉ MOULOUD MAMMERI DE TIZI-OUZOU 

واللغات بكلية الآدا  FACULTÉ DES LETTRES ET DES LANGUES 
 DEPARTEMENT DE LANGUE ET CULTURE AMAZIGHES  قسم اللغة و الثقافة الأمازغية

 
LABORATOIRE D’AMÉNAGEMENT ET D’ENSEIGNEMENT DE LA LANGUE AMAZIGHE 

 
MÉMOIRE DE FIN DE CYCLE 

EN VUE DE L’OBTENTION DU DIPLÔME DE 
 MASTER EN LANGUE ET CULTURE AMAZIGHES 

 
 
 

MASTER : ART ET LETTRE AMAZIGH: SPÉCIALTÉ IMAGINAIRE 
 

Présenté par :  

 BENAKLI  ASSIA  
  KARA  NADIA 

 
THÈME 

   Asugnen deg yinzan n teqbaylit (Tazrawt n umud) gar   

snat n temnaḍin (Buɣni d Draɛ Lmizan) 

 

 Sous la direction de : Mme
  KHERDOUCI Hassina      

                               

Jury : 

 
- Mme BELMOUDENE Malika (Président) 

         

- M
me

  BELLAL Hakima (Rapporteur) 

-                                 (Examinateur) 

 

 
                                               Session : 2014 / 2015 

 

 

 

 



 

 

 

 

 

Tanemmirt d tameqqrant  i  Massa  Xerduci Hassina i d aɣ-yefkan akud d 
wazal ameqqran  i uxeddim-agi-nteɣ, acku d nettat i aɣ-d yefkan afud, yerna  
teḍfer-aneɣ almi d taggara. 

Tanemmirt d tameqqrant i yimawlan-nteɣ ɛzizen, i aɣ-d-yefkan afus n 
lemɛawna almi nessaweḍ ɣer taggara n uxeddim-agi-nteɣ. 

  Tanemmirt daɣen i wid yemmuten ɣef tmaziɣt, d wid i yeddren fell-as ar 
ass-a.   

Tanemmirt tameqqrant i yixeddamen n ugezdu n tutlayt d yidles n tmaziɣt 
d wid ak i aɣ-iɛawnen. 

Di taggara ad nesnemmer kra n win i aɣ-d-iɛawnen armi yuli, yennerna 
uxeddim-agi-nteɣ           

 

 

 



 

 

 

 

Ad buddeɣ axeddim-agi : 

 I Baba d yemma ɛzizen fell-i, i yellan ɣer yidis-iw seg tazwara almi d 

taggara n leqdic-agi. 

 I watmaten-iw: Akli d Yanis amecṭuḥ ɣlayen. 

 I tyessetmatin-iw: Lynda, Karima d Ṣunia. 

 I Amaziɣ ɣlayen aṭas, win ukud ara cerkaɣ dunit-iw, i yellan ɣer yidis-iw, 

seg tazwara almi d taggara n uxeddim-agi. 

 I ṭaṭa Melkia, i yellan ɣer yidis-iw, i yiɛawnen mliḥ segmi yebda leqdic-

agi almi d taggara, d twacult-is meṛṛa: Da Muḥ, litisia, liza, Qader ladɣa  

Yanis.  

 I ɛmum-iw d teɛmumatin-iw ladɣa Nana Malika d warraw-is: Sliman 

Yasin d Zehra tamecṭuḥt. 

 I xwalti, Zeǧǧiga, Malika d Newara,  

 I xali Saɛid d tmeṭṭut-is d warraw-nsen, Yasin, Midu d Mumuḥ. 

 I Jidda Wardia d Malḥa i yi-iɛawnen deg unejmuɛ n wumud-iw. 

  I wid akk i iɛawnen, d wid iḥemmleɣ.  

                                                                                             

Assia  



 

 

 
 

Ad buddeɣ axeddim-agi : 

 I Baba d yemma ɛzizzen. 

 I urgaz-iw ɛzizzen  Ḥamid d twacult-is. 

 I watmaten-iw  Murad, Nabil, Sufian. 

 I tyessetmatin-iw  meṛṛa . 

 I weltma tameqqrat Lamia d warraw-is Cahinez, Yasin, Mahdi, Faysel. 

 I Farida d urgaz-is Rabaḥ. 

 I temeddakkult-iw aɛzizen Nariman d urgaz-is d twacult-is merra. 

 I Sunia, tuḥrict-iw iyi-iɛawnen aṭas di texxamt. 

 I tin i icerken yid-i taxxamt :Cafiɛa. 

 I ɛumar d kamel i yufiɣ tama-iw. 

  I wid akk i ḥemmleɣ. 

Aɣawas: 

 -Tazwart tamatut 

-Afran n usentel 

 -Tamukrist 

-Tabadut n wawalen igejdanen 

-Askan n tmalasin 

-Askan n umud           

-Tarrayt n unadi 

Ixef I:  Tazrawt n yinzan n teqbaylit 

I-1- Tazwart  

I-2-Tazrawt n yinzan n teqbaylit 

I-3- Tulmisin n yinzan 

Ixef II:  Asugnen deg yinzan 

II-1- Tazwart  

II-2 -Tugnatin n tmenna n yinzan 

II-3- Leṣnaf n usugnen deg yinzan  

-Taggrayt  tamatut  

 -Timerna 

-Timerna1: Amud  

-Timerna2: Amawal  

-Tiɣbula 



 

 

                                            

 

 

 

 

 

 

 

                                

 



Tazwart tamatut 
 

Tazwart tamatut: 

Gar tewsatin n tsekla i ɣef d-yella unadi di tsekla timawit taqbaylit, tella tmedyazt, 

timucuha, tiqsiḍin, d ayen yeɛnan tasrit, ma yella d ayen yeɛnan talɣiwin tiwezzlanin, ad naf 

inzan, ur ituqqet ara fell-asen unadi, rnu ɣer waya akken neẓra tasekla taqbaylit tebna ɣef 

timawit, ur tekcim ara s waṭas deg unagraw n tira, maca inzan-agi, d win iwumi ur yettunefkk 

ara wazal iwulmen deg unadi, drus n yinagmayen i yerran lwelha-nsen, akken ad zerwen 

tawsit-agi n tsekla.                                                                                                       

Deg uxeddim-agi-nteɣ, nuwi-d awal ɣef usugnen deg yinzan n teqbaylit (tazrawt n 

wumud), id d-nejmeɛ si snat n temnaḍin Buɣni d  Draɛ Lmizan.  Maca llan yinzan i d-

yettwakksen si tmedyazt, ihi taneggarut-a, d lɛinṣer deg wayed i d-cercren aṭas n yinzan, d 

wid yeswan aṭas tasekla taqbaylit.  

Ihi ad d-neɛreḍ ad nexdem tazrawt i yinzan-agi-nteɣ, akked d tegnatin n tmenna-nsen, 

am wakken daɣen nuwi-d awal ɣef lesnaf n usugnen deg yinzan n teqbaylit. 

Afran n usentel: 

Nefren-d asentel-agi-nteɣ, acku nufa-d d akken asugnen deg yinzan, d asentel atrar di 

tsekla taqbaylit, rnu ɣer waya d Massa KHERDOUCI HASSINA, i aɣ-d-yefkan afus n 

lemɛawna deg-s iwakken ad t-nexter. 

Tamukrist: 

Di tmetti taqbaylit, imɣaren d temɣarin, ttwassnen aṭas s useqdec n yinzan deg 

tmeslayt-nsen, acku timɣarin ttawint-ten-id ɣef tlawin s umata, ladɣa tislit, ma d yimɣaren ɣef 

wayen yeɛnan uguren i d-yettillin di tmetti. Akken neẓra, llan aṭas n yimusnawen i yesmersen 

agerruj-agi di tẓuri-nsen (imedyazen, icenayen…), deg umedya Meɛtub Lwennas, si Muḥend 

u Mḥend…, d wid i yesxedmen aṭas n yinzan di tmedyazt-nsen, acku yal inzi yesɛa anamek 

asugnen-is. 

Deg uxeddim-agi-nteɣ, nuwi-d awal ɣef usugnen deg yinzan n teqbaylit id-nejmeɛ si 

snat n temnaḍin, Buɣni d Draɛ Lmizan (tazrawt n wumud), s waya nefka-d asteqsi-agi: ɣer 

wacu i yeqqen usugnen deg yinzan n teqbaylit? 

Tibadutin 
 
- Tabadut n wawalen igejdanen: 

- Tabadut n yinzi: 
 Inzi, d awal awezzlan, axfifan, d win iwumi neqqar inzi deg wasuf, inzan deg usget. 

Maca d win i-ibubben aṭas n lmeɛna. Iteffer deffir-s timucuha, timɛayin, timseḍsa…atg. 

Akken daɣen neẓra inzan, kkan-d seg tedyanin yeḍran, neɣ seg ujerreb n yimdanen, di tudert-

nsen n yal ass i d-yellan seg talliyin yezrin... Llan kra deg-sen, akken i d-qqaren yimɣaren-

nneɣ, ttuɣalen ɣer tallit, anda llan heddren yiɣersiwen, ayen yebɣan ad d-yini ɣer zzman-nni 

aqdim n lqedma, acku daɣen ur tesɛi ara ameskar, tasuta tettakk-it i tayeḍ, laṣel-is d aneɣḍim. 

S umata inzan, nesseqdac-iten mi ara nesqerdic isental yemxalafen, deg uxxam, gar 

yiɛeyyalen n twacult, gar yemeddukkal, di tejmaɛt, mi tt-qessiren yimdanen, neɣ mi ferrun 

timsal yimxalafen, di ssuq... Nesɛukkuz s yinzan akken ad d-nefk lǧehd i tiktiwin d laryuy-

nneɣ.  

Inzi, d awal i d-yusan si lebɛid, neɣ si zzman aqbur, d awal i icerken akked tmetti, 

acku yettawi-d ameslay ɣef wayen akk i-icudden ɣur-s. 

Bentolila yenna-d d akken: « inzan, d afud i umeslay, ayagi iban, maca ttaǧǧan 

amdan ad yeṭṭef tamawt, ad yenhu, ad yewwet s wawal, mebla ma yeḥṣel, s tuɣalin-is ɣer 

tirmit taqburt lqayen, si tama nniḍen inzi,  yesserwal seg  uḥiwel n wawal (asfuğğeɣ),  d 

awalen iqesḥanen ɣef yimdanen»1. 

Inzi, d tafyirt wezzilen yesɛan lmeɛna, tekcem deg yidles amaziɣ, tesɛa tamentilt iɣef i 

tt-id-ttawin, qqaren-tt-id s umata wid yesɛan azal di tmetti, wid yesɛan tirmit. 

Aṭas n yinagmayen i inudan ɣef ṣṣenf-agi n tsekla. Yal yiwen amek i-tt-id yesbadu: wa 

acu-ten yisefranen yessemres.     

A.ABDESSELAM, Yettwali d akken inzi s umata: « nezmer ad d-nesbadu inzi d 

tafyirt id ijemɛen amdan ameẓyan n wawalen i d-yessegzayen anamek n takti. Anamek-is d 

asehlan, d win yettwafhamen yerna d azeddgan, ɣef waya inzi d win iǧehden di lmeɛna d 

unamek n tantalit n takti.  Am wakken daɣen yettwali, inzi di tsekla taqbaylit yettwellih ɣer 

wayen yelhan ». 2 

F.J.ABELLA si tama-s daɣen yenna-d: « Yeqqar-d inzan ttawin-d tamussni n 

yigduden di ccfawat timezwura n tmetti n udrar anda tamussni tleḥḥu s timawit, tleḥḥu seg 

ubabat ɣer mmi-s ». 

1 -Fernand Bentolila, proverbes berbères, Ed L’Harmattan-Awal, Paris, 1983,07  
 2- ABDESSELAM.A, recueil berbère, ED.ENAG.1989. P 09. « le proverbe dans la culture 
berbère véhicule une règle de moralité ».      

Tibadutin 
 

Yenna-d daɣen « inzi, yella di yal tutlayt n umaḍal, imi d netta i d-yettbeyyinen timetti 

n yal agdud, imi di tutlayt taɛrabt qqaren-as (matal) imi ɣur-sen yettrebbi imdanen, ma di 

tutlayt taberranit n wudayen qqaren-as (mashal), di tfarisit (mahal), ma di tmasrit (mashal). Ihi 

inumak-agi akk, d t-id-yeqqaren ɣer yiwet n takti d akken inzi d netta i d llsas n tmetti n yal 

agdud d wayen i d-ǧǧan yimezwura ».1 

F.A.FERROUKH tenna-d d akken: « Nezmer gar yiwet n taggayt, si taggayin n talɣa 

tasehlant i d-yettbeyyinen tuddi d teṣleḍt, ɣef waya nekkes-it-id seg beṭṭu ajenṭaḍ n tmetti 

tazerwit, ad yeṭṭef amḍiq akka ɣer sdat tukksa di tutlayt n uxeddim, s umata tutlayt tafransist, 

ɣef tirni n yisallen sya u sya i ɛerḍen asbadu d useqɛed n yinzan idelsanen yemxalafen, i d-

yesnulfuyen uguren i d-ibanen ɣer tbadut i d-yettakken u ttkemmilen tikci n lexyuḍ.2  

Y.NACIB, yexdem tazrawt ɣef yinzan, yettwali : « inzi, d inaw awezzlan, yesɛa 

tameɣrut, yekka-d si tirmit n yimdanen d ujerreb n tudert. Yesɛa lmeɛna aɣerfan ».3 

J.DEMOUGIN, yesbadu-d inzan ɣef wayen yerzan agbur akked talɣa-nsen, ɣur-s 

netta: « inzi, d tidet i d-yekkan si tirmit, deg-s arebbi, tamussni, iḥuza akk timetti. Talɣa n 

yinzi, d tawezlant, d tafyirt iwumi yettwakkes kra n wawal neɣ ugar, yerna yettɣimi unamek-

ines ɣer-s, talɣiwin-agi ttasent-d s tugniwin, ama d aserwes ama d tumnayt…atg ».4 

A.J.GRIEMAS, yenna-d: « nezmer ad neɛqel inzan d lemɛun deg umeslay s ubeddel n 

wanya n taɣect, imi win yettmeslayen yettɛemmid, yettbeddil taḍat-is mi ara d-yebder kra n 

umeslay ur nelli ara d ayla-ines, ad t-id-yales kan, d annect-agi i d-yesefhem ».5 

Deg umawal n yinzan, M.MOURAUX yettwali: «inzi, yeskanay-d ayen ttxemmimen 

yimdanen, senfalayen-d tikta-nsen di kra n wawalen; neɣ d tanfalit i d-yemmalen tudert n 

yimdanen, tettas-d s tugniwin, yezmer daɣen ad yili d awal yesɛan azal, yuklal ad yeqqim deg 

wallaɣ n yimdanen, am wakken i yezmer ad yili d afir neɣ d sin n yifyar yettwassnen deg 

usefru n walbaɛḍ, uɣalen d inzan».6 

1- ABELLA.F.J, proverbe populaire du Liban Sed III, Ed, Maisonneuve la rose, Paris, 1981, p 06. 
2- AIT FEROUKH.F, pro verbalisation du vers-un fait d’intertextualité berbère, in littérature 
orale arabo-berbère, p 30.       
3-NACIB.Y, proverbes et dictons kabyles. ISBN.9961-921-40-2, ED. Maison des livres-
Alger.P23. 
4 -DEMOUGIN.J, dictionnaire de littérature, ED. La rousse, Paris 1989. Tome I, p 1305. 
5 -« Dans la langue parlée, les proverbes et les dictons se distinguent nettement de l’ensemble 
de la chaine par le changement d’intonation : on a l’impression que le locuteur abandonne 
volontairement sa voix et emprunte une autre pour proférer un segment de la parole qui ne lui 
appartient pas, qu’il ne fait que de citer » 
GRIEMAS.A.J, du sens : essais sémiotique, tizrigin seuil. Paris. 1970. P 309.     
6-« On peut alors dire que le proverbe désigne une vérité morale ou de fait exprimée en peut 
de mots. Ou bien une expression imagée de la philosophie pratique. Ou bien une parole 

Tibadutin 
 
-Tabadut n usugnen: 

  Asugnen, mačči d awal ɣef wacu i d-win aṭas deg yimawalen, iban-d d amaynut di 

tsekla tatrart,  imussnawen fkan-as aṭas n yinumak, acku llan anda mgaraden d wanda 

ttemcabin, yettili usugnen, s ufferiɣ mi ara ad yemmesli umdan, neɣ amedyaz ɣef yiḥulfan 

yettḥulfu, neɣ ma yella kra n temsalt i t-icuɣben, mi ara ad yebɣu ad d-yini kra n temsal, ur 

yezmir ara srid dɣa ad yeffeɣ berra n tilawt, wa ad d-yawi awal-nni i t-ixussen s ubrid n tegzi. 

Asugnen, d asuffeɣ n wayen yellan deg wallaɣ, neɣ deg wul n umdan, ayagi yettili-d s 

uferriɣ i d-yettawi umdan seg ugama neɣ seg tilawt, am wayen yecban aserwes, amgarad, 

tumnayt...atg . 

ARISTOTE  yenna-d : «ɣef wayen yeɛnan aḥric-agi n usugnen, d akken amedyaz mi 

ara yebɣu ad yessenfali ayen t-iqerḥen, netta ur yelli ara di leɛqel-is, ad tafeḍ-t yessexddam 

asugnen iwakken ad d-yini ayen i t-iɛewqen».1 

 Yella daɣen anda i d-qqaren: « l’imaginaire est défini comme l’incontrounable 
représentation, la faculté de symbolisation d’ou tooutes les peurs, toutes les espérances, et leur 
fruits culturels jaisant continument, depuis les quelques million et demi d’années qu’un 
homme erectus s’est dressé sur la terre».2 

Anamek  n waya, asugnen, d azamul n wayen yettidir umdan, ma yebɣa yiwen ad d-

yessugnen di yal tamsalt ilaq ad d-yessegrew aṭas n tiktiwin d lɛeqliyat n yimdanen (amek 

ttxemmimen, amek ttidiren  zik-nni d tura). Ihi akka i yezmer ad yessiweḍ ad d-yefk tugna i 

usugnen-ines.  

Maca asugnen dayen akk id -yejmeɛ umdan di tudert-is, neɣ ayen ttidiren yimdanen niḍen. 

Deg uxeddim-agi-nteɣ, nuwi-d awal ɣef usugnen n yinzan deg teqbaylit, acku yal inzi 

yeffer deffir-s anamek-is asugnan, d win i izemren ad d-yawi ɣef waṭas n yisental; ama deg 

wayen yeɛnan timsal n ddin, neɣ n timetti, neɣ n ugama d wayen i as-d-yezzin, akken daɣen 

llan yinzan anda yettusexdem deg-sen kra n yizamulen, acku aneggaru-agi, d win i as-

yettakken i yinzi tugna, iwakken ad yisenfali tamsalt-nni i ɣef id-yettmeslay akken ilaq.   

Aṭas n yimɣaren d temɣarin, mi ara ad bɣun ad d-wwten neɣ ad cekkren deg umdan 

ɣef kra n temsal, ttuɣalen ɣer yiḥulfan-nsen, d wayen ttidiren deg tilawt anda ssexdamen deg 

wawal-nsen tiɣawsiwin, neɣ ayen iccuden ɣer ugama, iɣersiwen...atg ttawin-tt-id s tqalebt n 

mémorable, ou bien encore un vers ou un distique célèbre, « passé en proverbe ». 
MOURAUX.M. Dictionnaire des proverbes : maximes et sentences, tizrigin Larousse. P 01.  

                          .77، ص1997روز غریب تمھید في نقد الحدیث، الطبعة الأولى، دار المكشوف، بیروت،  -1  
2 -Gilbert Durant, Limaginaire, Hatier, Paris, 1994 P77. 

Tibadutin 
 
yinzi, iwakken ad weznen wa ad d-qeɛden tiktiwin-nsen, syin di taggara ad ad-as-fken udem 

asugnan i temsalt-nni i ten-icuɣben. 

Daɣen akken i d-nufa deg umawal n tsekla ɣef usugnen yenna-d:  « l’étude de 

l’imaginaire reléve de la critique des signification, elle n’intérroge pas cependant diréctement 

le sens de l’oeuvre, mais considére les systémes de signes qu’elle présente suivant d’iverses 
organisation et référence: thématique, existentielle, analytique».1 

Lmaɛna-s, asugnen d tazrawt n usugnen n  tsekla, tekka-d seg uzɣan n usenfalay, ur d-

yettban ara srid unamek-is, maca yettwaḥsab d anagraw n tmitar i d-yeskanen aṭas  n 

tuddsiwin. 

-Tabadut n usugnen azamuli: 
Azamul, d allal agejdan deg usugnen, acku imdanen ur zmiren ara ad d-senfalin akk 

ayen ttḥulfun d wayen ttxemmimen s tutlayt n yal ass, yettili s usexdem n tumnayt iwakken ad 

as-ternu lecbaḥa i tikti di tefyirt, wa ad tejbed wa ad tessewhem s ccbaḥa-s, winna ara as-

yeslen. 

Tamawt: 
                     S umata, tibadutin-agi id-nuwi, n yimssnawen imeqqranen, maca d asuqel i t-id-
nsuɣel si tefransist ɣer tmaziɣt, ɣas akken ma yella ur tent-t-id-nuwi ara akken ilaq. 

1 -Dictionnaires des littératures, Histoire thématique et technique, P752.  

                                                                                                        Tasnarrayt 
 
Askan n tmalasin: 
             Nejmeɛ-d amud-agi-nteɣ n yinzan, sɣur kra n temɣarin d yimɣaren n sin n yiɣerman 

Buɣni  akked d Draɛ Lmizan. 

Amedya: 

Isem  Laɛmer Tamnaḍt Tamussni  

Dda Aḥmed Yesɛa 83 n 

yiseggasen. 

Draɛ Lmizan D win ur neɣri ara. 

Nna Lwiza Tesɛa 72 n 

yiseggasen. 

Draɛ Lmizan D tin ur neɣri ara. 

Setti Werdya Tesɛa 75 n 

yiseggasen. 

Draɛ Lmizan D tin yeɣran almi d 

aseggas wis semmus, 

deg unelmud 

amenzu, tettmeslay 

taqbaylit, d cwiṭ n 

tefransist. 

Setti Malḥa Tesɛa 69 n 

yiseggasen 

Buɣni  D tin yeɣran zik-nni 

ɣer yirumyen. 

Setti Werdya Tesɛa 70 n 

yiseggasen. 

Buɣni D tin urr neɣri ara, 

maca tessexdam aṭas 

n yinzan deg 

tmeslayt-is. 

Dda Belɛid Yesɛa 68 n 

yiseggasen. 

Buɣni D win yeɣran, yesɛan 

aṭas n tmussniwin. 

                                                                                                        Tasnarrayt 
 
Askan n wumud  : 

    Amud-agi-nteɣ, nejmeɛ-it-id seg temnaḍt n Buɣni d Draɛ Lmizan. 
Draɛ Lmizan, d taɣiwant id-yezgan deg ugezdu n izi Wezzu. Deg umalu-is, tella Bumerdas, 

seg usammer d Buɣni d Maɛetqa, seg unẓul, d Bwira, ma seg ugafa Draɛ Ben Xedda. Ma d 

taɣiwant n Buɣni tezga-d deg ugezdu n Tizi Wuzzu, tesɛa 38 n yikilumiṭren seg unẓul amalu n 

yiɣrem n  Tizi Wezzu, ɣef 15 n yikilumiṭren seg umalu d Iwaḍiyen, ma seg usammer Draɛ 

Ben Xedda ɣef wazal n 13 n yikilumiṭren.                                                                             

  Deg wumud-agi, neṣṣaweḍ ad nejmeɛ azal n 175 n yinzan, yal inzi s unamek-is 

asugnan. 

Гas akken amud-agi-nteɣ, d anejmuɛ i t-id-nejmeɛ sɣur yimɣaren d temɣarin, n snat n 

temnaḍin (Buɣni d Draɛ Lmizan), maca aṭas n yinzan i aɣ d-fkan mačči-nsen d aɛiwed i ten-

id-ɛawden i wayen id-nnan yimezwura neɣ ayen i d-nnan yimedyazen. 

Tarrayt n unadi: 

            Deg wumud-agi-nteɣ, nmeslay-d ɣef yinzan id-nejmeɛ si temnaḍin, Buɣni akked d 

Draɛ Lmizan. 

Acku nuwi-d awal ɣef usugnen deg yinzan n teqbaylit, d tulmisin-is akked tegnatin n tmenna, 

d lesnaf n usugnen deg yinzan-agi. 

 Maca anejmuɛ-nsen, mačči dayen isehlen, yal tikkelt  nettfaraṣ tignatin n uqesser 

akked d temɣarin d yimɣaren, alami nessaweḍ nuwi-d azal 175 n yinzan. 

Ixef I                                                                                    Tazrawt n yinzan 
 
I-1-Tazwart: 

Nezmer ad d-ninni, anamek asugnen n yinzan,yesɛa assaɣ akked d uzamul, aṭas seg-

sen iccud usugnen-nsen ɣer uzamul, maca yal inzi yemxallaf uzamuli-ines asugnan ɣef 

wayeḍ, yezmer ad iccud ɣer uwadem, neɣ aɣersiw, neɣ agama d wayen i as-d-yezzin, neɣ ɣer 

tɣawsiwin, swaya deg yixef-agi ad neɛreḍ ad nexdem tazrawt i yinzan yellan deg wumud-

nteɣ. 

I-2- Tazrawt n yinzan n teqbaylit: 

I-2-1- Tazrawt n yiwudam yellan deg yinzan 
Tafelwit tamezwarut:  tazrawt n yiwudam 

Deg tfelwit-agi, ad neɛreḍ ad nefk tazrawt n yiwudam yellan di kra n yinzan, akked, d 

acu-t unamek asugnen n  uzamul i yellan deg-sen. 

 

 

Awadem 
  

Anamek-is Inzi Azamul 

 

Argaz 

01-“Zewǧeɣ zzwaǧ a 
yemma, mi yi-nnan leḥbab 
xḍu, ɣileɣ d argaz i yuɣeɣ, 
ziɣ d lefrisa n ugudu”. 

 

Lefrissa n 

ugudu. 

Lefrisa n ugudu, d ayen n diri 

ixuṣṣen, dimi deg yinzi-agi; 

ittucebbeh yir argaz ɣer-s. 

 

Argaz 

02-“Argaz ur nxeddem, 
efek-as taruka ad ilem”. 

 

Taruka ad 

ilem. 

Taruka ad yellem, d ccɣel n 

tlawin, acku yettucebbeh yir argaz 

ur nxeddem ar tmeṭṭut i yettalmen 

iḥuyak. 

 

Argaz / 

tameṭṭut 

03-“Lukan ad tezrem 
“tameɣrust i wen d-nefka, 
lukan ad tezrem agḍi i 
awen-nheyya”. 

 

Tameɣrust

/   agdi 

Tameɣrust, d aseklu (d tanqelt), 

tin id-yettakken lɣella-is deg 

unebdu, tettucebbeh ɣer tmeṭṭut i 

inefɛen, tin i d-iseɛɛun dderya. 

Agḍi, d axjiḍ anda ara teẓẓuḍ 

tameɣrust-nni, ma dagi 

yettucebbeh argaz ɣer ugḍi, 

iwakken ad neɛqel, d akken d 

argaz yelhan iṣelḥen. 

Tislit   

04-“Yir zzwağ am lmeɣreb, 
ad tafeḍ ṭṭlam ihegga”. 

  

 

Lmeɣreb 

Awal n Lmeɣreb akked d ṭṭlam, 

lmaɛna-nsen deg yinzi-agi, d lḥif 

d iɣeblan yettilin di yir zzwaǧ.  

 

 

Tameṭṭut  

 
 
05“Tafeqqust tamerẓagut i 
tt-itetten d imawlan-is”. 

 

 

Tafequst 

tamerẓagu

t 

Tafequst tamerẓagut, d ayen 

arzagen diri-t i tuččit, deg yinzi-a 

tettucebbeh tmeṭṭut ur yemɛinen 

ara, tin ixussen ɣur-s, acku 

tafeqqust tamerẓagut  ala win i tt-

yeẓẓan i terra tmara ad tt-yečč, 

akken daɣen tameṭṭut,i ixussen 

ḥala imawlan-is, i terra tmerra  ad 

tt-jemɛen wa ad sebren fell-as.  

 

 

Tameṭṭut  

 
 
06-“Axxam bla taɛrict, am 
taddart bla taqcict”. 

 

 

Taɛrict 

Taɛrict, d adeg anida i ttejmaɛen 

yimdanen leqrar-nsen, neɣ lxirat-

nsen, ma d tameṭṭut d lsas n 

uxxam. Гef wayagi, tettucebbeh 

tneggarut-agi ɣer teɛrict, acku d 

tin yesɛan azal d ameqqran di 

tudert n umdan aqbayli. 

 

Tameṭṭut 

 
07-“Tameṭṭut m yirbiben am 
lmaɛun yesqerbiben”. 

 

Lmaɛun 

Lmaɛun yesqerbiben; d taɣawsa s 

wacu kerrzen yizgaren tamurt, 

acku d win ixeddmen aṭas n lḥess. 

Degmi deg yinzi-agi, tettwakenna 

tmeṭṭut i yesɛan irbiben ɣer-s, 

acku mi ara ad mlilen yirbiben 

akked d yanbabat-sen, axxam ad 

yerɣ s ccewal d wuguren.  

 

 

Lwaldin 

08“Deɛwessu n lwaldin 
tewɛer, am tegrest qarḥet, 
aḥlil win iwumi tt-fkan 
lwaldin-is ğǧan-t deg ubrid 
iḍraḥ”. 
 

 

 

Deɛwessu/ 

Tagrest 

Deɛwessu n lwaldin, d tin i d-

yettawin taxessart, d wayen n diri 

i dderya-s, am tegrest mi ara ad d-

tawi taxessart i ugama. 

Tagmat 

09-“Yir tagmat am lkalitus, 
xas ɣezzif messus”. 

  

Lkalitus 

Lkalitus d aseklu, ɣas akken 

ɣezzif, maca ur yesɛi ara lfayda, 

am yir atmaten. 

 

 

Ameksa 

 
 
10-“Am lmal bla ameksa”. 
 

 

 

Am lmal 

Deg yinzi-agi, yettwaserwes deg-s 

lmal mi ara d-qqimen weḥd-nsen 

bla ameksa am dderya ur nesɛi ara 

imawlan, anamek-is, yuwi-d ɣef 

yigujilen. 

 

Tamɣart 

11-“Axxam bla tamɣart am 
wurti bla taḍukkert”. 

 

Taḍukkert 

Anamek-is yettwellih-d ɣer wazal 

d lqima n temɣart deg uxxam. 

 

 

Taɣuri n tfelwit: 

  Deg tezrawt n tfelwit-agi, nufa-d aṭas n yizamulen mgaraden seg yinzi ɣer wayeḍ, 

anda id d-iwin ɣef yiwudam. 

•  Deg yinzi-agi amenzu 01: 

  “Zewǧaɣ zzwaǧ a yemma, mi yi-nnan leḥbab xḍu, ɣileɣ d argaz i yuɣaɣ, ziɣ d 
lefrisa n ugudu”. 
 Argaz; deg yinzi-agi, d awadem, d win i d- yettɛeddin seg wasmi ara d-ilal ɣef waṭas n 

tseddarin, alamma yuɣal d argaz: d ṣebyan, d agrud, d aqcic, ilemẓi, d argaz. 

Akken daɣen aneggaru-agi, d azamul n unbaḍ,  tirrugza, nnif d lḥerma. 

-Lefrisa n ugudu: D azamul n tɣawsa ifuḥen, d tin yerkan ur yesɛin ara nfaɛ. 

-S waya yettunefk-as i yinzi-agi, unamek asugnen i d-yettwellihen ɣef yir argaz, akked d yir 

zzher di zzwaǧ. 

• Ma deg yinzi wi 02: 

 “Argaz ur nxeddem, efka-s taruka ad illem”. 

 -Argaz; d awadem, id-yuɣalen deg yinzi-agi. 

-Taruka ad yellem: d azamul n uxeddim n tlawin. 

-Acku aserwes n urgaz ɣer uneggaru-agi, s uḥric n usugnen, inzi-a  yettwellih-d d akken 

mačči d argaz n tirrugza, d win ur neṣliḥ ara, ama deg uxxam-is, ama di tmetti. 

•  Ma deg yinzi-agi wis 03: 

  “ Lukan ad teẓrem tameɣrust i wen-d-nefka,  lukan ad teẓrem agḍi i wen-
nhegga” 

 Deg yinzi-a, llan sin n yiwudam: Argaz akked tmeṭṭut. 

-Tameɣrust: d aseklu, neɣ d tanqelt tamecṭuḥt id-yettaken tibexsisin (lexrif), i yettuɣalen d 

iniɣman swacu i ttidiren leqbayel. 

Tameɣrust; d azamul n lxir, n tɣawsa yessefraḥen, i yesɛan azal d ameqqran di tmetti. 

-Agḍi; d axjiḍ, anda i teẓẓun imɣan, isekla. 

Agḍi: d azamul n lsas n tudert. 

-Dagi yella userwes n tmeṭṭut ɣer tmeɣrust, akked d urgaz ɣer ugḍi, s waya aneggaru-agi, 

yettunefk-d iwakken ad sbegnen asugnen i yellan deg yinzi-agi, d akken tameṭṭut-nni 

mecṭuḥet, tfaz, telha, d argaz-nni ara ad tt-yeǧǧen ad timɣur, ad tennerni, wa ad telhu ugar. 

• Ma deg yinzi-agi wis 04: 

“Yir zzwağ am lmeɣreb, ad tafeḍ ṭṭlam ihegga”. 
 Awadem yellan deg yinzi-agi, ur d-iban ara, maca d win ara ad tfehmeḍ yettmeslay-d ɣef 

teslit. 

- Ttislit; d tameṭṭut ara ixedmen axxam. 

-Lmeɣreb: d akud mi ara ad yeɣli yiṭij, wa ad yali ṭṭlam.  

-Lmeɣreb d ṭṭlam; d azamul n wuguren, d liḥif, d yir tamɛict. 

-Asexdem n yizamulen-agi, s ubrid n usugnen d wid id yessenfalin ɣef yir zzher di zzwaǧ. 

 

• Ma deg yinzi-agi wis 05: 

   “Tafeqqust tamerẓagut i tt-itetten d imawllan-is”. 
 Tameṭṭut; d awadem i yellan deg yinzi-a, d tin id yettɛeddin ɣef semmus n yiḥricen 

iwakken ad tuɣal d tayemmat: d ssebyan, d taqcict, d tilemẓit, d tameṭṭut, syin ad tuɣal d 

tayemmat. 

-Tafeqqust: d lfakya yettilin s waṭas deg unebdu, ma d tafeqqust tamerẓagut, d azamul n 

tɣawsa n diri. 

-Ɣef wayagi deg yinzi-a, tettucebbeh yir tameṭṭut ɣur-s, s waya asugnen-is yebɣa ad d-yini, 

tafeqqust tamerẓgut hala win itt-yeẓẓan i terra tmara ad tt-yečč, akken daɣen ula d yir 

tameṭṭut, ḥaca imawlan-is ara iṣebren ɣef leɛyub-is. 

• Ma deg yinzi-agi wis 06: 

“Axxam bla taɛrict, am taddart bla taqcict.” 
 -Taqcict; d awadem i yellan deg yinzi-agi. 

-Taɛrict; d adeg anda teffren leqrara-nsen leqbayel zik. D azamul n tɣawsa i yesɛan aṭas n 

wazal d ccan. 

20 
 



Ixef I                                                                                    Tazrawt n yinzan 
 
-Asemcabi n teqcict ɣer teɛrict deg yinzi-a, s usugnen yebɣa ad yiwelleh ɣer ccan d lqima n 

teqcict di tmetti, acku d nettat i d llsas n uxxam. 

• Ma deg yinzi-agi wis 07: 

                “Tameṭṭut m yirbiben, am lmaɛun yesqerbiben”. 
 -Tameṭṭut d yirbiben di iwudam i yellan deg yinzi-agi. 

-Lmaɛun yesqerbiben: d allal swacu ttakrazen tamurt, akken daɣen d azamul n lḥess n diri, 

win iwumi ur yezmir ara umdan ad as-yesber. 

-Asexdem n uneggaru-agi deg yinzi-a, s usugnen yefka-s anamek, ṭuqqten wuguren d ccwal 

deg uxxam anda ara temlil tmeṭṭut n ubabat, akked yirbiben. 

• Ma deg yinzi-agi wis 08:   

“Deɛwessu n lwaldin tewɛer, am tegrest qareḥet, aḥlil win iwumi tt-fkan     
lwaldin-is ğǧan-t deg ubrid iḍraḥ”. 
 -Lwaldin : d awadem yellan deg yinzi-agi, d wid ɛzizen, ɣlayen, i yesɛan azal d ameqqran 

deg ddunit, d wid ɣef i d-iweṣṣa Rebbi subḥanu, d nnbi-is. 

-Tagrest; d arud gar ukkuz waruden (anebdu, tagrest, lexrif, tafsut ).  

Tagrest, d azamul n tɣawsa i iqessḥen, n usemmiḍ, d ugeffur, d udfel, d ugris. 

-Awal n deɛwessu yusa-d si ddeɛwa, d azamul n ddeɛwat n diri, qqaren-as deɛwessu xaṭer d 

tin yettabaɛen amdan alama yemmut, yal tikkelt d acu ara as-d-yefk Rebbi sebḥannu, mi yekfa 

fell-as wugur, ad yaf ad t-yettraǧu wayeḍ. 

-Degmi deg yinzi-agi, tettucebbeh tneggarut-agi ɣer tegrest i iqerriḥen, acku s ubrid n usugnen 

tettwellih-d,  win ara tḥaz ur as-d-teqqim-ara lbenna di tudert-is. 

• Ma deg yinzi-agi wis 09:  

   “Yir tagmat am lkalitus, ɣas ɣezzif messus”.  
 -Dagi tagmat d awadem, ma d lkalitus d aseklu, d azamul n teɣzi, tettakk-d tili. 

-Asugnen yellan deg yinzi-agi, yettwellih-d ɣer watmaten ur yettemyafen ara di tegnit n ṭṭiq. 

• Ma deg yinzi-agi wis 10 : 

“Am lmal bla ameksa”. 
 -Ameksa : d awadem, maca dagi tettucebbeh dderya ur nesɛi ara aḥkim ɣer lmal bla 

ameksa. 

-Acku awal n “lmal” d azamul n tɣawsa iraɛen, neɣ tin iḍaɛen, s waya s usugnen nefhem,  

inzi-a yettwellih-d ɣer dderya ur nesɛi-ara aḥkim. 

 

• Ma nuɣal ɣer yinzi wis 11 : 

    “Axxam bla tamɣart am wurti bla taḍukkert”. 

 -Tamɣart; nettat i d llsas, d lbaraka. 

-Taḍukkert : d tanqelt id-yettakken aḍekkar, aneggaru-agi, d tibexsisin ur yettmaččan ara, 

maca d tid i ttɛelliqen leqbayel i tenqelt, iwakken  ad tarew wa ad d-tefk aṭas n lxir (lexrif). 

Aneggaru-agi, anamek-is asugnen, yesɛa assaɣ d wazal d ccan, akked d lqima n 

temɣart deg uxxam. 

 

Tamawt :  

S umata deg tfelwit-agi, nufa-d, asugnen n uwadem di yal inzi yesɛa assaɣ akked 

uzamul, id-yettwellihen ɣer waṭas n yinumak amedya: llan wid i d-yuwin ɣef yir tislit, yir 

tameṭṭut, yir argaz, azal n lwaldin…atg. 

 

  I-2-2- Tazrawt n yiɣersiwen yellan deg yinzan 
Tafelwit tis snat: tazrawt n yiɣersiwen 

  Deg tfelwit-agi, ad nmeslay ɣef usugnen n yiɣersiwen d uzamul- nsen: 

 

Aɣersiw 

  

Anamek-is Inzi Azamul 

 

 

 

Tasedda  

 
12-“Win yeddan d 
mmi-s n tsedda, ad 
yeslek si tegnit n 
ccedda”. 

 

 

Mmi-s n 

tsedda 

Tasedda, yebɣa ad d-yini seg-

s yinzi-a, d tin i iweɛren, 

iqeffzen, acku ulac win 

izemren ad iqreben ɣur-s, 

degmi i tettwaserwes ɣer 

urgaz iqeffzen, mi teddiḍ yid-

s ulac d acu ara ak-ixaṣṣen. 

 

 

Abhim  

 
13-“A win i k-yufan d 
abhim, ad ak-yesserwi 
alim, a win yerɣan ɣef 
udrim”. 

 

 

Alim,adrim 

Deg yinzi-agi, yettucebbeh 

win ur nreggu ara idrimen, 

ɣer ubhim ur yireggun ara 

alim, lmeɛna-s win ur nesɛi-

ara leqniɛa neɣ tawant. 

 

Agenduz 

 
14-“Lqedd anect n 
uzduz, ṛṛay yugar 

 

Lqedd anect n 

uzduz 

-Deg yinzi-a, yebɣa ad d-

yini, ɣas akken ur ɣezzif ara, 

neɣ d ilemzi, maca yesɛa aṭas 

agenduz.”  

 

 

 

deg uqerruy-is, yettakk-d ala 

ṛṛay iwehhan, yeččur d 

lmeɛna. 

 

Lmal 

15-“Am lmal, am 
yimawlan.” 

 

Imawlan 

Inzi-agi, yuwi-d ɣef ttrebga, 

akken llan yimawlan ad tili 

dderya-nsen. 

 

 

Izrem 

16-“Rebbaɣ-d izrem s 
iri-w”. 

 

Rebbaɣ izrem 

Ma deg yinzi-agi, anamek-is, 

yettmeslay ɣef umdan 

axeddeɛ, neɣ anekkar n lxir, 

degmi i yettucebbeh ɣer 

yizrem. 

 

Bururu 

17-“Yemmut bururu” 
 

 

Bururu 

Bururu, yebɣa ad d-yini deg 

yinzi-a, yemmut yir amdan. 

 

Ajrad 

18-“Ffeɣ ay ajred 
tamurt-iw”. 

 

Tamurt 

Qesden-d deg-s, iɛdawen i 

yebɣan ad akren tamurt. 

 

Tasekkurt/ 

tayaẓiḍt 

19-“Neḍfer acrured n 
tsekkurt, teɛreqaɣ tikli n 
tyaziḍt”. 
 
 
 

 

Acrured n 

tsekkurt/ 

tikli n tyaẓiḍt 

Inzi-agi, yuwi-d ɣef tezmert n 

umdan, acku netta ur yezmir 

ara, yerna zzux sufella, akken 

daɣen d win yessaramen 

taɣawsa tameqqrant, tin it-

yugaren maca ur tt-yettaweḍ 

ara. 

 

Aydi 

20-“ Wwet aydi, muqqel 
imawlan-is”. 
 

 

Aydi 

D agi, tettucebbeh yir dderya 

ɣer uydi, anamek-is yuwi-d 

ɣef yir imawlan, ttakken-d yir 

dderya. 

Iḍan 21-“Mḥababen yiḍan 
ɣef uḍar n ṭṭaleb ad t-
ɣezzen”. 
 

Aḍar n ṭṭaleb Ma deg inzi-agi, yella 

usemcabi n imdanen iḥeqqren 

ɣer yiḍan yettɣeẓẓen, iwakken 

ad d yesenfali ɣef tmeḥqranit 

n yir lɛibad. 

Uccen 

22-“Ittukellex wuccen 
yiwet n tikkelt” 

 

Itukellex 

Anamek n yinzi-agi, yuwi-d 

ɣef umdan uḥric, ma yella 

yettwaxdeɛ yiwet n tikkelt, 

dayen win ur yezmir ara as-t-

iɛawed.  

 

Tasedda 

23-“Iles azidan iteṭṭeḍ 
tasedda”. 
 

 

Iles aẓidan 

Anamek-is, yuwi-d ɣef ttrebga 

i yelhan i tettṛebbi tyemmat 

yelhan, yeselḥen. 

 

 

Uccen 

 
24-“Di tmazirt uccen ad 
yeḥkem”. 
 

 

 

yeḥkem 

Deg yinzi-agi, yella usemcabi 

n wuccen s amdan mi ara 

yeḥkem di tɣawsa, maca 

anamek-is yuwi-d ɣef 

yiɛdawen n tmurt. 

 

Izrem 

 
25-“Am win yesɛan 
izrem deg uɛebbud-is”. 
 

 

Izrem deg 

uɛebbuḍ 

Anamek n yinzi-agi, yuwi-d 

ɣef win ur nesɛi ara tawant 

neɣ leqniɛa. 

 

Tixsi 

26-“Tixsi ma temmut, d 
idammen-is i tt-
yenɣan”. 

Idammen-is i 

tt-yenɣan 

Inzi-agi, yebɣa ad d-yini, ḥaca 

win i ak-yettilin, neɣ tafamilt-

ik ara k-ixedmen cceṛ. 

 

Afṛux 

27-“Yekker-d uṛux, 
yesselqaḍ baba-s”. 
 

 

Yesselqaḍ 

Inzi-agi, yessebegen-d, d 

ababat neɣ imawlan, neɣ 

amdan ameqqran ad iṛebbin 

ameẓyan, mačči d ameẓyan 

ara iṛebbin ameqqran. 

 

Alɣem 

28-“Alɣem yeẓra kan 
taɛrurt n gma-s, ur yeẓri 
ara taɛrurt-is.” 
 

 

Taɛrurt 

Ma deg yinzi-agi, anamek-is 

yuwi-d ɣef umdan ur yettwali 

ara leɛyub-is, yettwali kan wid 

n wiyaḍ. 

 

Tata 

 
29-“Itetti am tata” 

 

Itetti 

Inzi-agi, yuwi-d ɣef umdan i 

yesɛan aṭas n udmawen, win 

ur nesɛi ara sseḥ deg wawal-

is. 

Aqjun 30-“Aqjun yesseglafen 

ur itett ara” 
 
 
 

yesseglafen Inzi-agi, anamek-is, yebɣa ad 

d-yini, amdan ileddin aṭas i 

uqemmuc-is mi ara ad 

yenneɣ, ad tafeḍ ul-is yeṣfa, 

ḥnin, mačči d win ara ak-

ixedmen ccer. 

 

 

Uccen 

31-“yenna-as yiwen 
wass wuccen: Awin 
yufan lexṛif xeṛfayen, 
ccetwa ccetwayen, 
anebdu umayen”. 

Xeṛfayen/ 

Cetwayen/ 

umayen 

Yettwellih-d yinzi-agi, ɣer 

umdan yettḥewwisen kan ɣef 

leṣlaḥ-is anda yella, d win 

yeḥemmlen iman-is. 

 

Iḍan 

32-“Tuɣal tmexeznit s 
iḍan, tuɣal tassemt ɣer 
yiẓerman” 

Tamxezint/ 

Tassemt/ 

Izzerman 

Inzi-a, yuwi-d ɣef tmuɣli n 

umdan i wayeḍ uqbel ara ad t-

yissin. 

 

 

Taɣuri n tfelwit : 

• Deg yinzi-agi wis  12  : 

                “Win yeddan d mmi-s n tsedda, ad yeslek si tegnit n ccedda”. 
 -Tasedda; d aɣersiw, d tameṭṭut n yizem, tettidir di teẓgi. 

      -Mmi-s n tsedda deg yinzi-a, d azamul n tḥerci (leḥraca), lhiba, lxuf, lewɛara 

-Deg yinzi-a, asemcabi n tmeṭṭut ɣer tsedda, yefka-as asugnen d akken, win ara                   

yeddukklen akked mmi-s n tmeṭṭut yelhan, ulac acu ara yuggad ur t-ixeddeɛ, ur t-yettaǧǧa ma 

yeḥṣel acku d mmi-s n tfamilt. 

• Ma deg yinzi-agi wis sin  13   : 

                “A win i k-yufan d abhim, ad ak-serwiɣ alim, a win yerɣan ɣef wudrim”. 

 -Nufa-d deg-s abhim i d aɣersiw. 

-Alim; d leḥcic yekkawen(aqquran), win i tetten yiɣersiwen, d azamul n wayen i tetten 

yiɣersiwen. 

-Adrim; d iṣurdiyen s wacu id-ttaɣen yimdanen tiɣawsiwin, d azamul n ssɛaya. 

-Dagi ɣas akken neẓra idrimen mačči d taɣawsa yettmaččan, maca s usugnen nefhem inzi-a, 

yettmeslay ɣef win ur nesɛi ara tawant neɣ leqniɛa. 

• Ma nuɣal ɣer yinzi wis 14  :  

           “Lqedd anec n wuzduz, ṛṛay yuger agenduz”. 

 Nufa-d deg-s “Agenduz” d aɣersiw, d mmi-s n tfunast akked uɛejmi, d win itt-ṛebbin 

yimdanen deg uxxam, d win i d-yettawin nnfeɛ, d azamul n lqedd (ur ɣezzif ara). 

-Azduz; d taɣawsa tamecṭuht, ur ɣezzifet ara , d azamul n nnfeɛ, xas mecṭuḥrt tɣawsa maca d 

lmeɛna akk. 

- S waya yesɛa yinzi-a, anamek asugnen, ɣas akken ur yesɛi ara teɣzi, lumeɛna yesɛa deg 

uqerruy-ines. 

• Ma deg yinzi wis  15 :     

           “Am lmal, am yimawlan” 

 Lmal; d aɣersiw, seg-sen ad d-nebder, izamaren, neɣ ixerfiyen, d azamul n win ur nesɛi 

leɛqel. 

-Ma d imawlan d wid yesɛan azal d ameqqran, d wid ɣef wacu i d-iweṣṣa Rebbi sebḥanu d 

Nnbi-is, maca deg yinzi-agi, d azamul n lexsas n ttṛebya. 

Aneggaru-agi, yesɛa assaɣ d usugnen, degmi i yettunefkka i yinzi-a anamek id-yuwin ɣef 

ttṛebya, acku amek i llan yimawlan ad tili dderya-nsen, ma lhan ad telhu, ma diri-ten kif kif. 

• Tura ad nuɣal ɣer yizni wis 16 akked d wis 17   :  

               “Rebbeɣ-d izrem s iri-w.  
               “Am win yesɛan izrem deg uɛebbuḍ-is”. 

 Deg yinzan-agi, yettusexdem aɣersiw n “izrem”, maca anamek-nsen yemxalaf. 

-Izrem; d aɣersiw yettwassnen s lexdeɛ, azamul-is, nezmer ad d-nini d azamul n uɛdaw, n 

lmut, n lxuf…atg. 

- Deg yinzi wis16, yefka-d tugna n usugnen d akken amdan-nni d yir lɛebd, neɣ d axeddeɛ. 

- Ma deg yinzi wis17, anamek-is asugnen yuwi-d ɣef tawant, neɣ win ur nesɛi tawant. 

• Tura ad nuɣal ɣer yinzi wis 18 : 

                  “Bururu yemmut” 
 Bururu; d aɣersiw, yettuɣal ɣer ṣṣenf n leḍyur. 

-“Bururu”, di tmetti taqbaylit azamul-is d lfal n cceṛ, d ayen n diri, d lmut. 

-Degmi aneggaru-agi, yesɛa assaɣ d usugnen id-yettwellihen, mačči d amdan i yelhan i 

yemmuten, maca d yir lɛebd. 

• Ma deg yinzi wis19 :  

            “Ffeɣ ay ajrad tamurt-iw”. 

 Ajrad; d ṣṣenf gar leṣnaf n yiɣersiwen, acku d win yesefsaden lɣella n tbeḥirin, acku d 

azamul n yiɛdawen. 

-Tamurt; d ayen yeɛnan, tamagit (tutlayt, leɛlam), akked wayen akk i icudden ɣer yiẓuran n 

lejdud n wumdan, ihi d azamul n laṣel. 

-Гef wayagi s ubrid n usugnen inzi-a, yettmeslay ɣef yiɛdawen asmi i bɣan ad kecmen ɣer 

tmurt-nneɣ. 

• Ma deg yinzi wis 20 :  

         “Neḍfer acrured n tsekkurt, teɛerqeɣ tikli n tyaẓiḍt” 

 Tasekkurt; d ṣṣenf n leḍyur i icebḥen, ma d tayaẓiḍt d ssenf n tyuẓaḍ d tid yesɛan lxuf, 

ttṛebbin-tent yimdanen deg uxxam, sɛant lfayda. 

-Ma d awal n “acrured” d azamul n lexas n tezmert, ma d “tikli”, d azamul n tezmert. Maca 

deg yinzi-agi, ttusxedmen iwakken ad d-fken tugna n usugnen n tririt n ttar mi ara ad yeḥlu.   

-Acrured, d azamul n lqella n tezmert, ma d tikli, d azamul n tezmert. 

-Swaya izamulen-agi, (acrured, akked tikli) ttusxedmen deg yinzi-a, iwakken ad d-fken tugna 

n usugnen ɣef tririt n ttar mi ara d-tuɣal tezmert. 

• Ma deg yinzi wis 21 : 

           “Tuɣal temxeznit s iḍan, tuɣal tassemt ɣer yiẓeman “. 

 Iḍan; d aɣzesiw ttṛebin-t yimdanen deg yixxamen, d wid iɣeẓẓan imdanen ur nnumen ara. 

-Tamxeznit; d azamul n ukellex, taselqubt, tiqecmeɛ, d tilqubin. 

-Tassemt, d azamul n wayen itefer daxel-is umdan, ama yelha ama dirit. 

-S usugnen inzi-a, yefka-d tikti, mačči akken ara twaliḍ amdan ara ad t-tafeḍ. 

• Deg yinzi wis 22 : 

            “Mḥababen yiḍan ɣef uḍar n ṭṭaleb ad t-ɣeẓẓen” 

 Ṭaleb; d azamul n umdan i yesɛan azal iḥekmen taddart, dagi  ttucebbhen  

 yiḍan ɣer yir imdanen. 

-Aneggaru-agi, yefka-d i yinzi-a tugna n tmuḥeqqranit s ubrid n usugnen. 

• Inzi wis  23 : 

          “Wwet aydi, muqqel imawlan-is:” 

 Aydi; d aɣersiw i ttṛebbin yimdanen deg yixxamen-nsen 

-Imawlan; d azamul n umasay. 

-Deg yinzi-agi, yekcem deg-s usugnen id-yessenfalin ɣef ttṛebga n yigerdan, acku agrud, d 

lemri n yimawlan-is. 

• Inzi wis 24 : 

            “Iles azidan iteṭṭeḍ tasedda” 
 Tasedda; d aɣersiw, d tameṭṭut n yizem 

-Iles aẓidan; d azamul n umdan yelhan, yeḥdaq, yefhem, yettureba ttregga iṣelḥen. 

- Awal-agi “iles aẓidan”, asugnen-is mačči d tiẓeḍt i  tesɛa am lmakla mi ara  teččeḍ, lumaɛna 

d asenfali ɣer ttṛebga n tyemmat iṣelḥen i warraw-is, acku tayemmat n ṣṣeḥ d tin i yettṛebin 

arraw-is ɣef wayen i yelhan. Ihi tayemmat d lsas n ttṛebga. 

• Inzi wis  25 : 

 “Di tmazirt uccen ad yeḥkem”. 
 Uccen; d aɣersiw yettwassnen s leḥraca d leqbaza.  

-Leḥkem, d azamul n win yesɛan azal d ameqqran, acku leḥkem n yimdanen mačči n 

yiɣersiwen.  

-Ma d tamazirt, d azamul n tmurt. Uccen d azamul n yeɛdawen. 

-Deg yinzi-agi, nufa-d izamulen-agi n tutlayt qqnen ɣer yiɣersiwen, iwakken ad as-d-fken 

asugnen i yiɛdawen i yebɣan ad akren wa ad ḥekmen tamurt. 

• Inzi wis 26 : 

            “Tixsi ma temmut, d idammen-is i tt-yenɣan”. 

 Tixsi, d aɣersiw, d azamul n tyemmat.  

-Idammen, d azamul n lǧerḥ, n lmut, n lexdeɛ…atg 

Tixsi, s usugnen deg yinzi-agi, d amdan i nɣan s leɣder (lexdeɛ) wid i t-iqerben. 

•   Inzi wis 27  : 

           “Yekker-d ufṛux, yesselqaḍ baba-s.” 

 Afrux, d ṣṣenf n leḍyur d amecṭuḥ.  

-Baba, neɣ ababat d azamul n ttṛebga, lhiba d tiregza. 

Deg yinzi-agi, afrux, d agrud amecṭuḥ, s usugnen yuwi-d, asenfali n usefhem 

ameqqran ara yiṛebbin, ara yiwellhen ameẓyan mačči s unemgal, xaṭer d ameqqran i ijerben, i 

yessnen tamussni deg waṭas n tɣawsiwin. 

• Inzi wis  28  : 

“Alɣem yeẓra kan taɛrurt n gma-s, ur yeẓri ara taɛrurt-is”. 
 Alɣem, d aɣersiw yettidir deg tneẓruft, d win yettɛicin deg tneẓruft anda i yella aṭas n 

lḥamu, azamul-is, yuwi-d ɣef yir amdan. 

-Taɛrurt, d azamul n leɛyub n umdan. 

-Alɣem s usugnen deg yinzi-agi, yettwellih-d ɣer yir amdan i ttwalin kan leɛyub n wiyaḍ ma 

wid ak is itettu-ten. 

• Ma deg yinzi wis 29 : 

  “Itetti am tata” 

 Tata; d aɣesiw, tesɛa aṭas n unuɣen. 

-Itetti; neɣ yettbeddil d azamul n tɣawsa ur yeṭṭifen ara yiwen n wudem. 

-S uḥric n usugnen inzi-a, yettwellih-d ɣer umdan i yesɛan aṭas n wudmawen. 

• Deg yinzi wis 30  : 

 “Itukellex wuccen yiwet n tikkelt” 

 Uccen, d aɣersiw yettidiren di teẓgi, d win yettwassnen s leḥraca-is. 

-Itukellex, d azamul n lekdeb. 

-Maca deg yinzi-agi, s ubrid n usugnen yettmeslay-d, ɣef umdan i iḥercen ḥaca yiwet n tikkelt 

di ddunit-is akk i yezmer ad yettukellex, ma yella tɛedda fell-as yiwen n wass, ur tettɛeddi ara 

fell-as yal ass. 

• Ma nuɣal ɣer yinzi wis 31  : 

“Aqjun yesseglafen ur itett ara”. 

 Aqjun, d aɣersiw id-yettwaddren deg yinzi-agi. 

- Yesseglafen; d azamul n win i d-yettarran ḥaca i wawal, ma d lefɛayel ulac. 

-Anamek asugnen n yinzi-agi, yebɣa ad d-yini, amdan i yekkaten kan s wawal, win ur 

yetteffren ara deg wul-is, ma ur k-yenfiɛ ara, ur k-yettḍurru ara, mačči d win ara ak ixedmen 

cceṛ. 

• Ma deg yinzi-agi wis 32 : 

      “Yenna-as yiwen wass wuccen: “A win yufan lexrif xerfayen, ccetwa ccetwayen, 

anebdu umayen”. 

 Uccen, i d aɣersiw i yellan deg yinzi-agi. 
-Awalen-agi: Xerfayen, ccetwayen,  d snat n talliyin id-yettilin deg useggas, acku d izamulen 

n lxir d lɣella. 

-S usugnen izamulen-agi, ttusxedmen iwakken ad nefhem d akken, uccen lukan ad yaf ccetwa 

d lexrif ad sɛun ɛamayen, xaṭer aṭas n lxir d yimɣan i itett ttilin di tallit-agi,ma  di lexrif 

daɣen, yeṭṭuqqet lexrif deg-s, ma deg unebdu d azɣal yerna kulci yeqqur, ɣef wayagi i 

yettḥewwis kan anda i yella nnfeɛ-is, akken ula d amdan yettnadi kan anda ara d-yaf leṣlaḥ-is. 

 

Tamawt : 

 Xas akken mgaraden yiɣersiwen, d yizamulen yellan deg yinzan n tfelwit-agi, maca 

nufa-d anamek-nsen uffir d win id-yettuɣalen aṭas n tikkal. Amedya: aṭas deg-sen wwin-d ɣef 

ttṛebga, tiḥerci, lexdeɛ, tamuḥqranit...atg, acku tigi d timsal i yesɛan assaɣ akked tmetti 

taqbaylit s umata.  

I-2-3- Tazrawt n ugama yellan deg yinzan 

Tafelwit tis kraḍ: Tazrawt n ugama  

Deg tfelwit-agi i d- iteddun, ad nwali d acu-t unamek n uzamul n ugama deg yinzan.  

 

Agama 

  

Anamek-is Inzi azamul 

 

 

Asɣar 

33-“Yir asɣr ur 
yettleqqim”. 

 

 

Ttelqim 

Anamek n yinzi-agi, d 

win id-yuwin ɣef ugrud 

iwumi yeqqur uqerru-is, 

amek yebɣu iṛebba-t 

umdan netta ad yeqqim 

d netta, ur yettbeddil 

ara. 

 

Zzariɛa 

34- “Akken teɣli 
zzariɛa ad temɣi”. 

 

Zzariɛa 

Inzi-a, yebɣa ad d-yini 

dderya tettcabi s 

imawlan, acku akken 

llan yimawlan ad tili 

dderya-nsen. 

 

Irden 

35-“ferrun irden 
uqbel ad ten-fken ɣer 
tessirt”. 

 

Tissirt 

Inzi-a, yebɣa ad d-yini 

yal taɣawsa s wakud-is, 

yal ccɣel yettwaxdam di 

lweqt-is wa aken yelha. 

 

 

Tafeqqust 

 
36-“Tafeqqust 
tamerẓagut, itt-itetten 
d imawlan-is”. 

 

 

Tafeqqust 

tamerẓagut 

Inzi-agi, yettmeslay ɣef 

yir tameṭṭut, acku ḥaca 

imawlan-is i  

izemren ad ṣebren ɣef 

leɛyub-is. 

 

Irden 

37-“win yesɛan 
irden, reṭlen-as 
awren”. 

  

 

Awren 

Inzi-a, yuwi-d ɣef win 

irennun i win yesɛan, 

acku ma d agellid ad as-

mudden, ma d amaɣbun 

ad t-ǧǧen. 

Aman 38-“Laman wwin-t 

wawam” 
laman Inzi-a, yebɣa ad d-yini 

ur d-yeqqim ara laman, 

yekfa, ayen iɛeddan ifut. 

Lebḥer 39-“Acu i ak-yuwin 
ɣer lebḥer, a win ur 
nessin ad iɛum”. 

Ur nessin ad iɛum Ma d inzi-a, yettwellih-

d ɣef win yeggaren 

iman-is di tlufa it-

yugaren, netta ur sent-

yezmir ara. 

Iṭij 40-“Itij iɣumm akk 
adrar, nettat ccɣel-is 
mazal”. 

Ccɣel-is mazal Inzi-agi, yuwi-d ɣef 

tmeṭṭut tafenyant, tin ur 

iqefzen ara di lecɣal-is. 

Adfel 41-“adfel deg udrar, 
semm-is yuweḍ 
azaɣar”. 

Semm-is  Inzi-a, yettwellih-d ɣer 

wanda i tleḥḥeq tfasna n 

teṣmuḍi mi ara ad d-

yewwet udfel.  

Ageffur 42-“Anda nwiɣ tafat, 
ufiɣ ageffur yekkat”. 

tafat Inzi-a, yebɣa ad d-yini  

iruḥ umdan anda ara 

yekkes lxiq, yerna-d i 

yiman-is lḥif d uɣbel. 

Akken daɣen anda 

tenwiḍ lxir, ad tafeḍ 

ayen ndiri. 

Alim 

 
 
 

43-“ Timest ddaw n 
walim” 

Timest Ma d anamek n yinzi-

agi, yuwi-d ɣef umdan 

ixedmen ḥaca di txides, 

netta sdat n wiyaḍ 

yettara iman-is yelha.  

Ibawen 44-“Mzerwaɛen am 
yibawen ɣef lluḥ”. 

Mzerwaɛen Inzi-a, yettmeslay ɣef 

yigujilen, acku win ur 

nesɛi ara imawlan ad t-

naf iḍaɛ. 

Taga,ibawen 45-“Tfuh a taga, 
wwan yibawen”. 

tfuh Ma d inzi-a, yettmeslay 

ɣef umdan itettun lxir. 

Taciṭa/ 

Aḍu 

46-“Ulac tacita ur 
ihuz ara waḍu”. 

Ur ihuz Anamek n yinzi-agi, 

yebɣa ad d-yini , ulac 

amdan ur ijeṛben ara 

lḥif neɣ talwit di dduni-

is, (ur nessexser ara di 

tudert-is) 

Iṭij 47-“Iṭij n maɣres 
ittezzun iɣes, iṭij n 
yebrir yessebraken 
anyir”. 

Maɣres/ 

yebrir 

Ma d inzi-agi, 

yettmeslay ɣef lemḍerra 

n yiṭij i iqessiḥen 

yettilin deg wayyur n 

maɣres d yebrir. 

Takermust 48-“Argaz am 
tkeṛmust,daxel ẓiḍ, 
sufella d asennan”. 

Ziḍ/ 

Asenan 

Inzi-a, yebɣa ad  

d-yini argaz yelha, ḥnin, 

maca win ad t-yawḍen 

ur t-yettaǧǧa ara. 

 

Taɣuri n tfelwit: 

• Deg yinzi-agi wis  33 :     

                 “Yir asɣar ur yettleqqim” 

 Asɣar, d ayen i d-tekksen yimdanen seg isekla, zik mi ara ad yeqqar ad caɛlen yis-s times 

iwakken ad sseḥmun, wa ad sewwen fella-s. 

-Yettleqqim, d asexlef iwakken ad t-nerni, wa ad tenfeɛ tɣawsa-nni ugar, am uleqqem n 

uḥeccad iwakken ad yuɣal d azemmur, maca deg yinzi-agi, d azamul n wayen ur yettbeddilen 

ara, akken yebɣu txeḍmeḍ-as netta ad yiqqim d netta. 

-Aneggaru-agi, yettunefk-d i yinzi-a asugnen, amdan win iwumi yeqqur uqerru-is, ṛebbi-t neɣ 

qqim ur yettbeddil ara. 

• Ma deg yinzi-agi wis  34 : 

            “Akken teɣli zzariɛa ad temɣi” 

 Zzariɛa; d tin i nteẓẓu deg ugama, iwakken ad d-tefk imɣi. 

-Zzariɛa deg yinzi-agi, d azamul n dderya. 

-Swayagi s uḥric n usugnen, inzi-a yebɣa ad d-yin, dderya tettemcabi ɣer yimawlan-is, akken i 

llan imawlan ad d-tili dderya-nsen. 

• Ad naf deg yinzi-agi wis 35 : 

“ferrun irden uqbel ad ten-fken ɣer tessirt” 
 Irden, d nneɛma neɣ d lɣella i d imeqqin deg ugama. 

- Tissirt, d allal s wacu i ẓẓaḍen irden neɣ timẓin, iwakken ad uɣalen d awren. 

-Anamek asugnen n yinzi-agi, yebɣa ad d-yini, iwakken ad yexdem umdan taɣawsa, ilaq-

as ad iɛeddi ɣef Takkayin i ilaqen, yerna yal takkayt s wakud-is. 

• Deg yinzi wis 36  : 

                   “Tafeqqust tamerẓagut, itt-itetten d imawlan-is” 
 Tafeqqust, d ṣṣenf n lfakya yettilin deg unebdu, d azamul n tmeṭṭut.  

-Tamerẓagut, d azamul n wayen n diri, ayen ur yettmaččan ara. 

-Awal-agi: tafeqqust tamerẓagut, d asenfali ɣef tmeṭṭut acku anamek-is uffir yuwi-d ɣef yir 

tameṭṭut, ma yella ur teṣliḥ ara ḥaca imawlan-is i terra tmara ad ṣebren fell-as. 

• Ma deg yinzi wis 37 : 

          “win yesɛan irden, reṭlen-as awren” 

 Irden; d lɣella i d-imeqqin deg ugama 

-Awren, d azamul n ssɛaya. 

-Anamek n yinzi-a, yettwellih-d ɣer yimdanen i irennun i win yesɛan, acku ma d anesbaɣur ad 

as-kemmlen, ma d igellil ad t-ǧǧen. 

• Tura ad nuɣal ɣer yinzi wis  38 : 

             “Laman uwin-t wawam” 

 Aman, d nneɛma i d-yefka Rebbi i tudert, i lxelq-is. 

- Laman, d azamul n lexdeɛ. 

-S usugnen inzi-a, yebɣa ad d-yini, yekfa laman, ur d-yeqqim kra seg-s. 

• Inzi-agi wis 39 : 
 “ Acu i k-yuwin ɣer lebḥer, a win ur nessin ad iɛum” 

 Lebḥer: d aḥric seg ugama. 

-Lɛum; d azamul n umdan ur nezmir ara, neɣ win ur yettselliken ara iman-is. 

-Degmi, nufa-d inzi-a,  yettmeslay ɣef win isekcamen iman-is di tlufa d uguren it-yugaren 

• Inzi-agi wis 40  : 

  “Itij iɣumm-it akk udrar, nettat ccɣel-is mazal” 

 Iṭij; deg yinzi-agi, d azamul n ṭṭlam, neɣ lmeɣreb. 

-Ccɣel-is mazal, d azamul n tifenyent, win ur yeḥricen ara. 

Aneggaru-agi, asugnen-is yeqqen ɣer tmeṭṭut ur neqfiz ara, tafenyant, tin ur yeḥricen ara. 

• Inzi wis 41 : 

  “Adfel deg udrar, semm-is yuweḍ azaɣar” 

 Adfel; d win yettilin di tsemhuyt n tegrest, d win yessegrasen aman s tasmuḍi-is. 

-Semm-is; d azamul n ugris, d usemmiḍ aqerḥan. 

-Azamul i yellan deg yinzi-agi, yesenfali-d  s usugnen ɣef wanda i tesselḥaq tfesna n tesmuḍi 

n udfel. 

• Inzi wis  42 : 

    “Anda nwiɣ tafat, ufiɣ ageffur yekkat” 

 Ageffur; d win yeṭṭuqten s waṭas di tallit n ccetwa, d win i d-yettawin lxir mi ara teṛwu 

tmurt, akken daɣen d win i d-yettawin ayen n diri, mi ara ad d-yuɣal d aḥemmal. 

-Tafat; deg yinzi-agi d azamul n talwit. 

-Anamek asugnen n yinzi-agi, yuwi-d ɣef umdan i yettnadin ɣef lehna ,yufa-d lḥif d uguren 

muggren-t-id.     

• Inzi wis  43 :  

  “Timest ddaw n walim”  

 Alim, d učči n yiɣersiwen, id-imeqqin deg ugama. 

-Timest; d azamul n yir amdan, win i yesɛan sin wudmawen. 

-Ɣef wayagi inzi-a, yettwellih-d ɣer umdan ixedmen kan di txidas s tuffra, ma sdat n 

wiyaḍ yettara iman-is yelha, ulac am netta. 

• Inzi wis 44  :  
       “Mzerwaɛen am yibawen ɣef lluḥ” 

 Ibawen; d lɣella id-imeqqin di tallit n tefsut. 

-Mzerwaɛen; d azamul  n lefraq, neɣ n beṭṭu. 

-S ubrid n usugnen inzi-a, yettmeslay ɣef yigujilen, wid ur nesɛi ara imawlan, d wid iḍaɛen. 

• Ma deg yinzi-agi wis 45 : 

          “Tfuh a taga, wwan yibawen” 

 Taga d yibawen, d wid i tessexdam aṭas tmetti taqbaylit i seksu. 

-Tfuh; deg yinzi-agi, d azamul n win ur nceffu ara i lxir 

-Acku s usugnen, aneggaru-agi, yettwellih-d ɣer  umdan itettun, neɣ inekkaṛen lxir. 

• Inzi wis 46 : 
         “Ulac taciṭa ur ihuz ara waḍu” 

 Taciṭa akked d waḍu; d iḥricen gar yeḥricen n ugama. 

-Ihuz; deg yinzi-agi, d azamul n ujeṛṛeb, d tmussni. 

Anamek uffir n yinzi-a, yettmeslay ɣef tmussni d ujeṛṛeb n umdan, ulac win ur d-

yesɛeddan ara di ddunit-is taswiɛt n lḥif, neɣ n talwit. 

• Inzi wis  47 : 

          “Iṭij n maɣres ittezzun iɣes, iṭij n yebrir yessebraken anyir” 

 Iṭij; d aḥric yesɛan assaɣ d ugama. 

-Maɣres d yebrir; d ayyuren seg wayyuren n useggas, d izamulen n tefsut. 

-Aneggaru-agi, yefka-as tugna n usugnen i yinzi-agi, belli iṭij di sin wayyuren-agi ur yelhi 

ara, d win i d-yettawin lemḍerra i tfekka n umdan. 

• Deg yinzi wis 48 :  

          “Argaz am tkeṛmust,daxel ẓid, sufella d asennan” 

 Takermust; d ṣṣenf n lfakya yettilin deg ugama. 

-Asennan; d azamul n lewɛara, d lxuf. 

- Deg yinzi-a, nufa-d asemcabi n urgaz ɣer tkermust, acku ɣas akken neẓra argaz mačči dayen 

i yettmaččan, iwakken ad d-nini fell-as zid, maca s ubrid n usugnen yebɣa ad d-yini amek 

yebɣu yelha umdan, ad yelhu akked kan d wid yestahlen, win ur yestahlen ara mi ara ad t-id-

awḍen ad ten-yerr s amkan-nsen.  

 

I-2-4- Tazrawt n tɣawsa yellan deg yinzan 
Deg tfelwit-agi ad neɛreḍ, ad d-nwali asugnen n tɣawsa yellan deg yinzan n wamud-

nteɣ. 

 

Taɣawsa 

  

Anamek-is Inzi Azamul 

 

 

Uzzal 

 
49-“Tamussni n 

temzi am win irefden 
uffal, tamussni n 
temɣer am win 
irefden uzzal”. 

 

Uzzal/Ufal 

 

 

Yuwi-d ɣef tmussni neɣ leqraya, 

acku telha di temẓi, mi ara yili lmux 

xfif, iceffu, ma di temɣer yettuɣal 

lmux n umdan ẓẓay yerna yewɛer i 

uḥfaḍ. 

Tarbut 50-“Win yeččan 
yečča, win ur nečči 

tarbut tekkes”. 
 

Tarbut Yuwi-d inzi-a, ɣef win iwumi tfut 

tɣawsa,ma yelḥeq-d di lweqt yelḥeq 

ma ulac truḥ-it tɣawsa-nni 

Aḥayek 

51-“Anida tella 
nneya, aḥayek ad 
idel miyya”. 

 

Nniya 

Anamek n yinzi-agi, yebɣa ad d-yini 

amdan yesɛan nneyya, ciṭ yettwal-it 

d aṭas, yerna ad ibudd seg-s akk wid i 

as-d-yezzin, ma d aḥraymi, ɣas ad 

yesɛu akk ddunit, maca d anessaf. 

Amezzir 

 

52-“Axxam-is ur as 
yezmmir, lǧemeɛ 

yeṭṭef-as amezzir”. 
 

Axxam 

 

Inzi-agi, anamek-is, yuwi-d ɣef zzux, 

acku ccɣel-is yeǧǧa-t ur as yezmir 

ara, netta ixeddem i wiyaḍ akken kan 

ad izux. 

 

Tixutam 

53-“Acu i k-ixussen 
a bu ɛeryan, ma 

tixutam deg d uḍad”. 

Ɛeryan Inzi-agi, yuwi-d ɣef win yessimɣuren 

aɛebbuḍ-is, acku aɛeryan ilaq ad 

yeḍleb llebsa, mačči d zzwaǧ it-id-

iwatan. 

Abernus 54-“Win ur nessin ad 
yels abernus, 

imuqqel ɣer ɛemmi-
s” 

Ɛemmi-s Anamek-is, yebɣa ad d-yini, win ur 

nessin ara kra ad yesteqsi neɣ ad 

iɛaned wiyaḍ. 

Acifaḍ/arkes 55-“Zuɣer icifaḍ, ad 
tafeḍ arkas” 

Zuɣer Yuwi-d ɣef ṣṣber, acku amdan ilaq 

ad yesseqnaɛ wa ad yeṣber s wacu i 

yesɛa, ar d-iferreǧ Rebbi fell-as. 

Ajellab/aḥellab 

 

 

56-“Ccbaḥa tettban-
d deg ujellab, iɣi 
yettban-d deg 
uḥellab”. 

Ccbaḥa Yuwi-d ɣef leḥraca n tmeṭṭut, acku 

ma teḥrec tettban deg tezdeg n 

uxxam-s, d lecɣal i txedem. 

Tasilt/ Aɣenja 57-“Ayen yellan di 
tasilt, ad t-id-yessali 
uɣenja”. 

Aɣenja Inzi-a, yuwi-d ɣef uṣefḍeḥ n lbaḍna. 

 

Lmeṣbaḥ 

 

 

58-“Yettfeǧǧiǧ am 
lmeṣbaḥ”. 

Yettfeǧǧiǧ Anamek n yinzi-agi, yettmeslay ɣef 

umdan i icebḥen, i yezaden di ṣṣifa. 

Tissirt 59-“Mu ur tḍewreḍ 

ara tissirt, ini-as ma 
d-yeɣli uwren”. 

Tissirt Ma d inzi-a, yebɣa ad d-yini, ccɣel 

ma ur as-tekkireḍ ara, ur yettwaxdam 

ara, ad ak yerǧǧu. 

 

Abernus 

60-“Argaz ma 
yeqqim deg uxxam, 
ad yesserɣ abernus-
is, neɣ ad yebru i 
tmeṭṭut-is”. 

 

yereɣ/Berru 

Yettwellih-d yinzi-agi, ɣer yir argaz, 

mi ara yeqqim deg uxxam ḥaca 

taxessart ara yexdem. 

 

Tareṣaṣt 

 
61-“Awal am terṣaṣt, 
mi d-yeffeɣ ur d-
yettuɣal”. 

 

Tareṣaṣt 

Inzi-agi, yuwi-d ɣef wawal yerrḥen 

amdan, acku ma yeffeɣ-d seg 

uqemmuc srid ad yeqreḥ win iwumi 

it-yenna 

 

Tisegnatin 

 
62-“Tislatin d 
tisegnatin”. 

 

 

Tisegnatin 

 

Anamek n yinzi-agi, yuwi-d, ɣef 

leqbaḥa d ddɣel, d lewɛara n teslatin. 

 

 

Tasebbalt 

 

 
63-“Ad tekkseḍ afus 

i tsebbalt”. 

 

Tasebbalt 

Deg yinzi-a, ttawin-id ɣef zzux n 

umdan, mi ara yili ur yezmir ara i 

yiman-is, neɣ d afenyan ad yernu 

zzux sufella. 

          Tifxet 64-“Win yendin 
tifxet i gma-s, ad 
teṭṭfi-it netta”. 

 

Tifxet Anamek uffir n yizi-agi, yettmeslay 

ɣef lexdeɛ, acku win ara d-iheggin 

lemḍerra i wayaḍ, ad d-tezwirr deg-s. 

 

 

Taɣuri n tfelwit: 

 Akken neẓra, leqbayel mi bɣan ad frun tamsalt, ad cekkren, neɣ ad  wwten deg 

umdan, ur as-id-ttmeslayen ara srid ɣef usentel-nni, maca ttawin-t-id deg yinzi s usexdem n 

kra yismawen n tɣawsiwin, degmi nufa-d deg tfelwit-agi-nteɣ aṭas n yinzan, d wid i yeččuren 

seg-sen. 

• Di yinzi wis 49 i yellan di tfelwit-agi nteɣ:   

             “Tamussni n temẓi am win irefden uffal, tamussni n temɣer am win irefden uzzal” 

 Uzzal; d taɣawsa s wacu i bennun yixxamen. 

- D azamul n tɣawsa i ẓẓayen mačči d kra, ur yeshil ara i urfad. 

-Ma d uffal; d azamul n tɣawsa xfifen. 

-S waya inzi-agi, yuwi-d s ubrid n usugnen, ɣef umdan amuqran di laɛmer yeẓẓay lmux-is i 

uḥfaḍ, d urfad n tmussni, akked d ccfawat. 

• Deg yinzi wis 50 : 

       “Win yeččan yečča, win ur nečči taṛbut tekkes”. 
 Taṛbut; d taɣawsa anda fetlen seksu, setten lqut leqbayel zik-nni. 

-D azamul n tuččit. 

-Ɣef waya, yettwellih-d yinzi-agi s usugnen ɣer wayen yefuten, neɣ ayen i iɛeddan. 

• .Deg yinzi-agi wis  51: 

         “Anida tella nniya, aḥayek ad idel miyya”. 
 Aḥayek; d taɣawsa swacu ttɣummun yimdaden, mi ara ṭṭṣen (d ussu). 

-D azamul n tɣawsa yesɛan azal. 

-Ɣef waya, yuwi-d ɣef win yesɛan nneyya, ayen yekseb n medden akk, ur yettɣullu ara, 

ma d aḥraymi, iḥemmel kan iman-is, d anassaf.  

• Deg yinzi wis 52: 

        “Axxam-is ur as-yezmmir, lǧameɛ yeṭṭef-as amezzir”. 
 Amezzir; d taɣawsa s wacu ttneqqin, neɣ ṭummun lqaɛa. 

-D azamul n ccɣel d tezdeg. 

-Aneggaru-agi, s usugnen yettwellih-d ɣer umdan ur nezmir ara i uxxam-is, netta 

yettzuxxu i wiyaḍ, akken daɣen yettaǧǧan lecɣal-is, ixeddem lecɣal n wiyaḍ. 

• Deg yinzi wis 53: 

              “Acu i k-ixussen a bu ɛeryan, ma d tixutam deg d uḍad”. 
 Tixutam; d taɣawsa i ttlusun meden deg uḍad, d azamul n zzwaǧ. 

-Ɛeryan; d azamul n win ixussen di ssɛaya. 

-Degmi deg yinzi-agi, asugnen yeqqnen ɣur-s yessebgen-d, amdan igellil, netta ur yesɛi 

ara ula d acu ara d yels, yerna icerreḍ ayen it-yugaren. 

• Deg yinzi wis 54: 

“Win ur nessin ad yels abernus, imuqqel ɣer ɛammi-s”. 
 Abernus; d ssenf n yiselsa yettlusu umdan aqbayli, iwakken ad as-yerr asemmiḍ. 

-Abernus deg yinzi-agi, d azamul n tmussni. 

-Anamek-is asugnen yebɣa ad d-yini, win ur yesɛin ara tamussni di kra, ad yeqleb fell-as. 

• Deg yinzi wis 55: 

         “Zuɣer icifaḍ, ad tafeḍ arkas”. 
 Acifaḍ; d irkes I qedmen, qelɛen. 

-Arkes; d asebbaḍ amaynut, iǧehden. 

-Iselsa-agi, d azamul n ssber. 

-Aanamek-is asugnen, yuwi-d ɣef ssber, i win ur nesɛi ara taɣawsa ad yerǧu alama iferreǧ-d 

Rebbi fell-as. 

• Deg yinzi wis 56: 

“Ccbaḥa tettban-d deg ujellab, iɣi yettban-d deg uḥellab”. 
 Ajellab; d ssenf n yiselsa. Ma d aḥellab d taɣawsa anda ggaren aman, neɣ iɣi…atg. 

-Ccbaḥa, deg yinzi-agi, d azamul n nnqqa d tezdeg. 

-Ɣef wayagi, s ubrid n usugnen, inzi-agi, yettmeslay ɣef tmeṭṭut tuḥrict, acku aneggaru-agi 

yettban-d deg tezdeg n uxxam-is d lebsa-is. 

• Deg yinzi wis 57: 

“Ayen yellan di tasilt, ad t-id-yessali uɣenja”. 

 Tasilt; d allal deg wacu sewwayen medden. 

-Aɣenǧa, d allal s wacu i d-ttɛemmiren lmakla. 

-Aɣenǧa, d azamul n ufḍaḥ n lbaḍna. 

- Degmi, awal-agi n uɣenǧa, deg yinzi-agi yessenfal-d s usugnen ɣef uṣefḍaḥ n lbaḍna, neɣ 

sserya n umadan. 

• Deg yinzi wis 58:  

         “Yettfeǧǧiǧ am lmeṣbeḥ”. 

 Lmesbeḥ; d taɣawsa anda i srussun ccumeɛ I iceɛlen. 

- Lmesbeḥ deg yinzi-agi, d azamul n tafat d nur, d lecbaha. 

-Anamek asugnen n yenzi-agi, yuwi-d ɣef lecbaḥa d ṣfa d nnqa n umdan yelhan. 

• Deg yinzi wis 59: 

“Ma ur tḍewreḍ ara tissirt, ini-as ma d-yeɣli uwren”. 
 Tissirt; d allal s wacu i ẓeṭṭen nneɛma (irden, timzin…). 

-Tissirt, d azamul n yiswi n uxeddim. 

-Anamek asugnen n yinzi-agi, yebɣa ad d-yini, ma yella ur tneɛtabeḍ ara, ur t-tettawḍeḍ ara 

ɣer yiswi-ik. Neɣ ma yella ur as-tekkireḍ ɣer ccɣel-ik ur yettwaxdam ara. 

• Deg yinzi wis 60: 

       “Argaz ma yeqqim deg uxxam, ad yesserɣ abernus-is, neɣ ad yebru i tmeṭṭut-is”. 

 Abernus; d ssenf n yiselsa, yettlusu urgaz anaṣli, d wallal d tirugza. 

-Awalen-agi (ad iserɣ, ad yebru), d azamul n ccwal d umenuɣ deg uxxam. 

-Anamek asugnen n yinzi-agi, yebɣa ad d-yini, argaz mi ara ad yeqqim deg uxxam, yettnadi 

kan ɣef tkerkas. 

• Deg yinzi-agi wis 61: 

             “Awal am terṣaṣt, mi d-yeffeɣ ur d-yettuɣal”. 
 Tarṣaṣt; d allal i yessexddam umdan di ṭṭrad, di ssyada…atg. 
-Tarṣaṣet, d azamul n lmut d wayen qarriḥen. 

- Degmi aneggaru-agi, yettusexdem deg yinzi-agi, iwakken ad nefhem s usugnen yir awal 

yetteqraḥ, yettejrreḥ am terṣast mi ara k-tḥaz. 

• Deg yinzi-agi wis 62: 

          “Tislatin d tisegnatin”. 

 Tisegnit; d allal s wacu i ttxiḍin yimdanen. 

-Tisegnit, deg yinzi-agi d azamul n lewɛara d leqbaḥa n teslit ɣer temɣart-is. 

-S waya inzi-agi, s usugnen yettwellih-d ɣer, leqbaḥa d lewɛara n teslatin. 

• Deg yinzi-agi wis 63: 

        “Ad tekkseḍ afus i tsebbalt”. 
 Tasebbalt; d allal yettuxedmen s taleɣt, anda i ttarran zik-nni aman, neɣ zzit.  

-Tasebbalt deg yinzi-agi, d azamul n umdan yettzuxun. 

-Acku, anamek uffir uɣur id-yettwellih yinzi-agi, yuwi-d ɣef umdan yettzuxun yettarra-t kan i 

lehdur, lefɛayel ulac. 

• Deg yinzi-agi wis 64: 

“Win yebnan tifxet i gma-s, ad teṭṭeṭf-it netta”. 
 Tifxet; d allal n ssyaḍa. 

-Tifxet, d azamul n lexdeɛ. 

-Inzi-agi, yebɣa ad d-yini, win ara iheggin lemḍarra i wayeḍ, ad tneqlab fell-as. 

 

II-3 -Tulmisin n yinzan 

II-3-1-Talɣiwin n yinzan: 
Deg umud-nteɣ id-nejmeɛ, nufa-d, wid yesɛan aṭas n talɣiwin, amedya: 

-Talɣa n yinzan n yiwen n uḥric: 

                      “Yezwer ṭṭɛam taẓallit”. 

Anamek asugnen: deg yinzi-agi, anamek-is asugnan yetmeslay-d ɣef ustehzi di tẓallit. 

                  “Win ixedmen kra ad t-yaf”. 
Anamek-is asugnen:  yebɣa ad d-yini yal bnadem di ddunit-agi, ala ayen yexdem ara yaf, 

akken yebɣu yili lḥal. 

                 “Tettban-d lqima n tafat di ṭṭlam”. 
Anamek-is asugnen: amdan ur yeẓerin ara lqima n umdan wayeḍ neɣ n tɣawsa, ama tɣab gar 

wallen-is. 

                “Laman uwin-t waman”. 
Anamek-is asugnen: dagi, ad d-yeqqer dakken ur ilaq ara ad tefkeḍ laman i win yellan, xas ma 

yella d amdan-nni tesneḍ mliḥ, xas a lukan d gma-k. 

                “Lamana tuweḍ bab-is”.  
Anamek-is asugnen: yebɣa ad d-yini, tarwiḥt n win yemmutrn tettuɣal ɣer uxellaq-is. 

-Talɣa n yinzan n sin yiḥricen: 

          “Lukan i d-tzewwir nndama, ulac win ara yesxesren”. 
Anamek-is asugnen: yeqqar-d d akken nnddama di taggara degmi yeṭṭuqqet usexser. 

                 “Tameṭṭut xeṭben-tt meyya, yettawi-tt yiwen”. 
Anamek-is asugnen: yuwi-d ɣef lmektub n Rebbi sebḥanu, xas akken tameṭṭut xeṭben-tt 

meyya maca yettawi-tt yiwen. 

              “Axxam bla taɛrict, am taddart bla taqcict”. 
Anamek-is asugnen: yuwi-d ɣef wazal n tmeṭṭut deg uxxam, ma yela ulac-it atas n tɣawsiwin 

ara iɣaben, ad d-yeɣli ṭṭlam deg uxxam. 

                   “Alɣem yeẓra kan taɛrurt n gma-s, ur yeẓri ara taɛrurt-is”. 
Anamek-is asugnen: inzi-agi yettawi-d ɣef leɛyub n umdan, acku yettwali-ten kan ɣer wiyaḍ, 

yettu iman-is. 

                     “Mḥababen yiḍan, ɣef uḍar n ṭṭaleb ad t-ɣeẓẓen”. 
Anamek-is asugnen: yuwi-d ɣef tmuḥeqranit n yir imdanen, mi ara as-zzin i yiwen ad t-stixren 

seg umkan-is. 

-Talɣa n kraḍ n yiḥricen: 

 “Ttejra tecbeḥ s lɣella, argaz yacbeḥ s yella, tameṭṭut I yessefraḥen d dderya”. 
Anamek-is asugnen:  yuwi-d ɣef tmeṭṭut ma tesɛa dderya, ad tessefreḥ argaz-is, am ttejra ma 

tefka-d lɣella ad tessefreḥ bab-is. 

            “Ih qqareɣ-t, ciṭ ttakeɣ-t, xila mačči di xliɣ”. 
Anamek-is asugnen: yuwi-d ɣef tḥerci n tmeṭṭut i iḥerzen axxam-is. 

           “Iffer n yibawen, yegmen d asawen, xellun-t ɛecṛa, yeḥya-tt-id yiwen”. 

Anamek-is asugnen: yuwi-d ɣef dderya, d temɛuyar i d-yellan gar snat n tnuḍin, acku menyif 

ad tesɛu yiwen iṣelḥen ifazen, wala ɛecṛa ad t-yexlun. 

            “Nnig ubrid, ddaw ubrid, leqrar-is d abrid”. 
Anamek-is asugnen: yuwi-d ɣef ṣṣeḥ, akken yebɣu umdan iruḥ lebɛid, maɛna ad d-yas wass 

ad d-yuɣal seg wanda iruḥ. 

         “Xali i yi-iḥsben d ulac, yuwi-yi-id arrac, iɣil d lmakla n seksu. 

Anamek-is asugnen: yuwi-d ɣef yir zzwaǧ. 

-Talɣa n ukkuẓ n yiḥricen: 

“Akken yebɣu yiɣzzif yiḍ, leqrar-is ad yalli wass, akken yebɣu yiɣzzif leɛmer, leqrar-
is d aẓekka-s”. 
Anamek-is asugnen: inzi-agi, yuwi-d ɣef temɛict di ddunit-agi, d lfani, yal tazwara tesɛa 

taggara 

           “A Rebbi awi-yi d ubrid, err-iyi leḥram d ilili, aḍar-iw ur ileḥḥu, afus-iw ur d-tettawi, 
tagnit n yawm alḥisab lkaɣev-iw ad iṣeḥḥi”.   
Anamek-is asugnen: yuwi-d ɣef win yettagaden Rebbi sebḥanu, ur iḥemmel ara laḥram. 

                 “Zewğeɣ zzwağ a yemma, mi yi-nnan leḥbab xḍu, ɣileɣ d argaz i yuɣeɣ, ziɣ d 
lefrisa n ugudu”. 
Anamek-is asugnen: Yuwi-d ɣef yir zzher di zzwaǧ. 

-Talɣa n semmus n yiḥricen: 
      Deg ayen yeɛnan talɣa-agi, nekf-ad sin n yimedyaten:          

 “Xedmeɣ lxir di lxali, ɣef nekk ur neɣri, ata leɛqel-iw yeddebdeb, la aḥnin la arfiq, ma lḥiɣ 

ad d-ternu tyita”.  

“ɛziza nat Belqasem, a zzin ifazen deg unyir-im i yura ccqa, teğǧiḍ icbuyla ččuren ikufan 

ɣerzen, tuɣaleḍ i ucemmeɛ n ttregwa, win izewğen zzwağ yebɣa wul-is i wumi yesra i 

yikufa”. 

Tamawt:   

Assaɣ n usugnen d talɣiwin n yinzan, s umata d win yemgaraden, acku talɣa 

tawezzlant, asugnen-is d win isehlen yettas-d srid mi ara teḍru tedyant, maca talɣa taɣezzfant, 

d tin yettilin mi ara ad d-alsen tadyant iɛeddan, d tin yeḥwaǧen axemmem, s waya tettas-d 

tewɛer i ufham, acku anamek-is asugnen mačči win iɛeddan kan ad yefhem, maca ḥaca win 

imeqqren, i ijeṛeben ddunit i izemren ad ifaq ɣer wacu id-yettwellih unamek-nni uffir. 

II-3-2-Aserwes : 

  D akenni n tɣawsa ɣer tayeḍ neɣ  snat n taktiwin, yiwet d amserwes (ayen 

yettwakennan) wayeḍ d asrewsan (d win uɣur yettwakenni) ,s usexdem kra n wallalen n 

ukenni am :yecba, am, bḥal, amzun,…atg . 

Amedya: 

                       “Am win yesɛan izrem deg ɛebbuḍ-is”. 
Aserwes, i yellan deg yinzi-agi, anamik-is ɣef win ur nesɛi ara tawant, degmi i ittucebbeh ɣer 

yizrem acku d win i izemren ad yečč kullec.  Asugnen yellan deg yinzi-agi yettmeslay-d ɣef 

tawant. 

                       “Am win yettmeslayen i tmeṭṭut n baba-s”. 
Ma deg yinzi-agi, asemcabi i yellan deg-s yettmeslay ɣef win ur yettmeḥsisen ara i wawal i 

as-d-qqaren medden ɣef waya-agi, yettucebbeh ɣer tmeṭṭut n ubaba-t xaṭer s umata d tid i 

ixeddmen ṛṛay n uqerruy-nsent kan. 

                  “Tameṭṭut m-yirbiben, am lmaɛun yesqerbiben”. 
Deg yinzi-agi, tameṭṭut yesɛan irbiben tecba lmaɛun yesqerbiben iwakken ad nner lwelha-

nneɣ ɣer leqbaḥa-s, d lewɛara-s akked d cceṛ i tesɛa daxel n wul-is s waya i as-yettunefk tugna 

n lmaɛun yesqerbiben. 

                 “Zzwaǧ n leɛmum, yecba tabaqit ur nɣumɣ” 
Daɣen deg yinzi-agi yettucebbeh zzwaǧ yettilin gar warraw n leɛmum ɣer tbaqit ur nɣumm 

ara, acku tabaqit ma yella ur tɣumm ara, yezmer ad d-yekcem wayen ara yesxeṣren ayen 

yellan deg-s, degmi daɣen zzwaǧ n twacult d win ur yelhin ara d win id-yettawin aṭas n ccwal. 

Swaya asugnen i yellan deg yinzi-agi, mačči dayen yessefraḥen. 

               “Deɛwessu n lwaldin tewɛer, am tegrest qarḥet, aḥlil win iwumi tt-fkan, ǧǧan-t deg 
ubrid iḍraḥ”. 
Inzi-agi, asugnen-is yettwellih ɣer lmuṣayeb, akked d uguren i ttɛicin wid iwumi i as-dɛan 

yimawlan-nsen s cceṛ mi ara ur ttissinen ara lqima-nsen, degmi i tettucebbeh deɛwessu-agi s 

agris yetteqraḥen xaṭer ur teshil ara tewɛer mačči d kra. 

                     
                      “Awal am treṣaṣt, mi i d-yeffeɣ ur d-yettuɣal”. 

Deg yinzi-agi, yettwaserwes wawal i yetteqraḥen ɣer tressast mi ara ad d-teffaɣ, acku win ara 

tḥaz ur treḥḥem-it ara yerna tezmer ad tenɣ-it, akken ula d awal i ijerrḥen. 

Tamawt: 

  Deg yinzan id-nejmaɛ i umud-nteɣ allal n userwes i yeṭṭuqten deg-sen: “Am”, akken 

daɣen nufa yiwen n yecba, ma d allalen nniḍen: yecban bḥal, amzun…ur nufi ara. Aserwes, d 

win yesɛan assaɣ d usugnen, acku asemcabi n tɣawsa yettilin deg yinzan, mačči d win 

yettusxdamen kan aka, maca yeḥwaǧ asugnen iwakken ad yesenfali ɣef tɣawsa-nni, iwakken 

ad yefk anamek-is uffir, akken daɣen irennu ccbaḥa i wawal. 

 

II-3-3- Tanmegla: 
D win yettilin di yiwet neɣ snat n tefyar tinemgalin, nettaf-it aṭas deg yinẓan, maca d 

win irennun lecbaḥa i yinzi. 

Amedya: 

                  “Akken yebɣu yiḍ, leqrar-is ad yali wass” 
Deg yinzi-agi yella unemgal: iḍ……wass, maca asugnen iwelleh d akken kul cedda tetabaɛit 

talwit, acku iḍ yebɣa ad d-yini seg-s cedda neɣ ugur, ma d ass lmaɛna-is talwit d lehna. 

                   “Lekdeb yettsewwiq yiwen wass, ma d tidet kul-ass”. 
Anemgal n yiwen wass, akked kul-ass, yesɛa anamek asugnan d win yesṭuqquten lekdeb 

ttfaqen-as medden( yettwafḍah). 

                   “Cceṛ mi ara yezwer s imi, Lxir i wumi ara d-yeggri”. 
Anemgal n lxir d cceṛ, acku asugnen i yellan deg yinzi-agi tuwi-d ɣef win i yessiwziwen s 

cceṛ, akken yebɣu yexdem lxir ɣer sdat ur yesɛi ara azal. 

                        “Xedmeɣ lxir, yuɣal-iyi d ixmir”. 
Tafyirt tamenzut temgarad ɣef tis snat, tamenzut tuwi-d ɣef, umdan yelhan win ixeddmen lxir, 

ma d tis snat, tuwi-d ɣef yir amdan i ixeddmen cceṛ, maca asugnen yellan deg yinzi-agi d 

yiwet, yettwellih-d ɣer yir amdan, neɣ anekkaṛ n lxir. 

                  “Tameṭṭut xeṭtben-tt meyya, yettawi-tt yiwen”. 
Deg yinzi- agi yella anemgal n meyya…d yiwen, acku asugnen uɣur id-yettwllih yinzi-agi, d 

lmektub n sidi Rebbi sebḥanu di zzwaǧ. 

 

                “Argaz ma tbeddeḍ itett akked-k, ma teɣliḍ itett seg-k”. 
Anemgal n tbeddeḍ…….teɣliḍ, dagi anamek-is asugnen, yuwi-d ɣef win yesɛan aṭas n 

yidmawen. 

                 “Ayen id-yefka wass, yečča-t yiḍ”. 

Yella umgarad deg yinzi-agi gar wass….d…..yiḍ, maca yefka-as asugnen ɣef lexsas neɣ ɣef 

umeɣbun. 

                 “Awal ma wezzil yefra,  ma ɣezzif ad d-yarew kra”. 

Ma deg yinzi-agi, anemgal n wezzil…ɣezzif, yettunefk-as usugnen, aneggaru-agi, yettwellih-

d ɣer wazal n wawal,  neɣ azal n umdan iwumi yerẓen wawal. 

Tamawt : 

Akken daɣen, amgarad deg yinzan-agi d win yeqqnen d usugnen, acku mi ara d-yefk 

anamek mgal wayeḍ, yeḥwaǧ asexdem n kra n tmussniwin, ɣef waya mi ara yili unemgal 

tettili-d tugna ɣef tɣawsa i nsemgared. 

 

 II-3-4- Aɛiwed deg wawal: 
D awal id-yettuɣalen tikkelt neɣ ugar di tefyar, d win irennun afud d lecbaḥa i yinzan. 

Inzan anda yella wallus n wawlal, s umata d wid isehlen i ufeham, awal-nni fell-as id-yuwi 

usentel. 

Amedya: 

           -Zewǧeɣ zzwaǧ a yemma, mi yi-nnan leḥbab xḍu, ɣileɣ d argaz i yuɣeɣ, ziɣ d lefrisa n 
ugudu. 
Deg yinzi-agi, yella uɛiwed n wawal n “zzwaǧ”, yettuɛawed-d iwakken ad d-yessebgen azal-

is, daɣen i wakken ad d-iwelleh ɣer yiswi n yinzi-agi, akken daɣen ad as-tefkeḍ asugnen i as-

ilaqen, acku d agi d tin id-yuwin ɣef yir zzwaǧ, neɣ zzwaǧ n lḥif. 

                -Zewǧeɣ zzwaǧ n bessif, welleh ya laṭif. 
Daɣen ula deg yinzi-agi, d awal n “zzwaǧ” id-yuɣalen, maca dagi asugnen-is yettwellih-d, d 

akken ur yelhi ara zzwaǧ n bessif. 

              -Nnig ubrid, ddaw ubrid, leqrar-is d abrid 
Yettuɛawed wawal n “ubrid” deg yinzi-agi, maca asugnen-is yettwellih-d, akken yebɣu tella 

tɣawsa, neɣ ugur tafrayt-is tella tella. 

                -“Atmaten d atmaten, aɛebbuḍ yefreq-iten”. 

Dagi yettuɛawed-d wawal n “atmaten”, iwakken ad yesebgen  s usugnen ṭṭmeɛ, xas akken d 

atmaten maca, ṭṭmeɛ-nsen yefreq-iten, yal yiwen ijebbed kan i yiman-is. 

           -Win yeččan yečča, win ur nečči taṛbut tekkes. 

Ma deg yinzi-agi, yettuɛawed-d deg-s wawal n “yečča”. Asugnen yellan deg yinzi-agi, yuwi-d 

ɣef wayen ifuten, acku ma tfat-ak tɣawsa tfat-ak. 

           -“Win ifut wawal ad as-yini sliɣ, win ifut ṭɛam ad as-yini ṛwiɣ”. 

Inzi-agi, d aɛiwed n wawal n “iffut” i yellan deg-s, maca yesɛa yiwen n unamek asugnen 

akked yinzi-agi yellan uqbel-is, acku yuwi-d asugnen ɣef ayen ifuten. 

Tamawt:      

Assaɣ n uɛiwed deg wawal d usugnen d win yesseshilen i ufham n usentel, acku s 

usugnen nettfaq s wawal-nni, id-yettuɣalen deg yinzi d winna i d asentel ɣef wacu i d-yuwi.  

Deg taggara n yixef-agi, yal inzi anamek-is uffir yettawi-d ɣef wayen yeɛnan amdan, s 

usexdem n wayen i as-d-yezzin (agama, taɣawsa…).  

II-1- Tazwart: 
           Timetti taqbaylit, seg zik i tettwassen s useqerdec n temsal n ddin, yerna mazal-itt ar 

tura, maca zik sqerdicen-tent di zzawiyat, ma d tura di leǧwameɛ (lǧameɛ), acku mi ara d-

nejmaɛen, yal tamsalt teḍra-d di tmetti, ad meslayen fell-as s usexdem n kra n yinzan icudden 

akken ilaq ɣer temsalt-nni. 

II-2- Tugnatin n tmenna n yinzan 

II-2-1- Asugnen n yinzan icudden ɣer temsal n ddin   

          Tamsalt n ddin d tid i d-yudder Rebbi Sebḥanu di leqran, akked d tid ɣef 

wacu id-iweṣṣa Nnbi ucbiḥ arraw n Adem. 

           Deg wammud-agi-nteɣ, nufa-d kra n yinzan i d-ttawin yimɣaren s waṭas 

ɣef wayen yeɛnan timsal-agi n ddin. 

Imedyaetn: 

1)-Inzan i d-yuwin ɣef temsalt n lmut 

S ubrid n yinzan ttṛebbint tsutiwin, uwin-d deg-sen ɣef temsalt n lmut akken ad iḥebbeṛ 

umdan i laxer-is, akken ad yelmed belli kullec yesɛa taggara, amedya: 

 -“Yella wass-a, yella uzekka, yella uẓekka”. 
-“Ayen ifaten am ayen immuten”.                                     

 -“Akken yebɣu ɣezzif yiḍ, leqrar-is ad yali wass, akken yebɣu ɣezzif leɛmer, leqrar-is d 
aẓekka-s”.  
           Inzan-agi, d wid i d-ttawin mi ara yemmet yiwen, qqaren-t-id iwakken ad ṣebbren 

imawlan-is, s usugnen ad fahmen d akken yiwen ur d yettɣimi-ara di ddunit, ad nuɣal akk ɣer 

win i aɣ-d-yefkan. 

 

2)-Inzan i d-yuwin ɣef temsalt n tẓallit: 

S ubrid n yinzan ttṛebbint tsutiwin amdan, uwin-d deg-sen ɣef temsalt n tẓallit, nefk-ad 

amedya ɣef ayen icudden ɣer-s: 

 -“Yezwar ṭṭɛam taẓallit”. 
Inzi-agi, s usugnen ad tafeḍ qqarent i win yestahzayen ɣef tẓallit-is, acku yebɣa ad d-yini, ulac 

ayen yezwaren taẓallit.  
3)-Inzan i d-yetttawin ɣef temsal n leḥlal d leḥram: 

S ubrid n yinzan ttṛebbint tsutiwin amdan, uwin-d deg-sen ɣef temsal n leḥlal d leḥram, nefk-

ad amedya: 

  -“A Rebbi awi-yi d ubrid, err-iyi leḥram d ilili, aḍar-iw ur ileḥḥu, afus-iw ur d-yettawi, tagnit 
n yawm lḥisab lkaɣeḍ-iw ad iseḥḥi”.  
                             
Inzan-agi, d wid id-ttawin di temsirin n leḥlal d leḥram, acku s unamek asugnen-nsen 

yettwellih-d, d akken ur ilaq ara amdan ad yexdem timsal i d-iḥeṛṛem Rebbi sebḥanu, wa ad 

yetbeɛ kan ayen i d-iḥellel. 

4) –Inzan i d-yettawin ɣef temsal n lxir d cceṛ 

S ubrid n yinzan ttṛebbint tsutiwin amdan, uwin-d deg-sen ɣef temsal n lxir d cceṛ, amedya: 

  -“Iwin ixedmen lxir, ɣer Rebbi yettnuṛu wudem-is, tagnit n yawm lḥisab, ur yettuggad 
lmelk-is”.                                                                                                                                                                                                                        
-“Win yebɣan yexdem lewqam, yezwir seg at uxxam”.                    

Akken nettwali dagi, uwin-d ɣef temsal n lxir d cceṛ, acku anamek-is asugnen s ubrid 

usrid bɣan ad d-inin; amdan ma yexdem lxir neɣ cceṛ, yawm lḥisab ad t-yaf. 

 

5)-Inzan i d-yettawin ɣef temsalt n lwaldin: 

S ubrid n yinzan ttṛebbint tsutiwin amdan, uwin-d deg-sen ɣef temsalt n lwaldin, dakken ɣlay-

it mačči d kra, amedya: 

-“Aman ur d-tugim yemma, ur tekksen fad a taṛwa”.                                                              
-“Daɛwessu n lwaldin tewɛer, am tagrest qarḥet, aḥlil win iwumi tt-fkan lwaldin-is ǧğan-t deg 
ubrid iḍraḥ”. 

Ma deg yinzan-agi, meslayen-d seg-sen ɣef lwaldin, acku akken neẓra Rebbi sebḥanu 

iweṣṣa-aɣ-d fella-sen mačči d kra, swaya anamek-nsen uffir, yuwi-d ɣef lqima d wazal n 

lwaldin, akken i d-yenna Rebbi sebḥanu « Ljennet tella ddaw n yiḍarren n tyemmat»    

 

II-2-2- Asugnen n yinzan icudden ɣer temsal n tmetti 
Timetti taqbaylit, d tin i ibedden ɣef kra n wagazen,amenzu d tin yeṭṭfen deg 

wansayen-is d laɛwayed-is, tis snat d tin yeṭṭfen di nnif-is d lḥeṛma-is, tis ktaḍet; d tin 

yettḥadaren ɣef tegmat n warraw-is, maca akken yebɣu llan wuguren i d-ttemlilin, akken 

daɣen yebɣu yella lḥif deg wacu i ttidiren, s umata  msefhamen s yinejmuɛen i xeddmen di 

ssuq, di lǧameɛ, neɣ mi ara d-mmeslayen ɣef yal tamsalt tecɣeb-iten ttawin-d fell-as inzi neɣ 

lemtel. 

Imedyaten: 

1/-Inzan i d-yettawin ɣef tdukkla: 

S ubrid n yinzan ttṛebbint tsutiwin amdan, uwin-d deg-sen ɣef temsal n tmetti, seg ayen 

yeɛnan tidukkla, amedya:  

-“Ddiɣ d yir arfiq, yeğǧa-yi deg yir amḍiq”.                  
S usugnen, inzi-agi, yettmeslay-d ɣef yimeddukkal n ṣṣeḥ, d acu d lmaɛna-nsen, deg wanda i 

d-ttbanen…atg. 

2/-Inzan i d-yettawin ɣef tḥerci 

S ubrid n yinzan ttṛebbint tsutiwin amdan, uwin-d deg-sen ɣef temsalt n tḥerci, amedya: 

 -“Tamussni n temzi am win irefden uffal, tamussni n temɣer am win irefden uzzal.                              
-“Ih qqareɣ-t, ciṭ ttakeɣ-t, xilla mačči di xliɣ”.                                                                         
-“Seksu d aṛeqqaq udi d aleqqaq, a Rebbi qegged iffasen”.                       
       Akken nettwali daɣen inzan-agi, ɣas akken ur d-meslayen ara srid ɣef tḥerci, maca 

tettunefk-asen usugnen, iwakken ad nefhem d akken, d wid i yettmeslayen ɣef tḥerci n umdan. 
3/- Inzan i d-yettawin ɣef lexdeɛ: 

S ubrid n yinzan ttṛebbint tsutiwin amdan, uwin-d deg-sen ɣef temsalt n lexdeɛ, amedya: 

-“Azger acerqi ɛnan ad zlun, mi slan warrac kksen-d ageṭṭum, tilawin kksen-tt-d tiɣeddiwin, 
weqɛen-tt deg unegzum, ǧğant-tt ɣef ttmam, i yeḍra uhdum”.                      -
“Mḥababen yiḍan, ɣef uḍar n ṭṭaleb ad t-ɣeẓẓen”.    
-“Si laman i d-yekka lxuf”.      
       Ma d inzan-agi, uwin-d ɣef temsalt n lexdeɛ , tettili tamsalt-agi gar twaculin, neɣ gar snat 

n tlawin, neɣ irgazen...atg. Maca s umata tettas-d seg wanda ur tebniḍ ara, swaya inzan-agi, 

fkan-d tugna seg wansi i d-yetta-s lexdeɛ. 

 

 4/-Inzan i d-yettawin ɣef tegmat 

S ubrid n yinzan ttṛebbint tsutiwin amdan, uwin-d deg-sen ɣef temsalt n tegmat, amedya: 

-“Yir tagmat am kalitus, ɣas ɣezzif messus”.        

-“Atmaten d atmaten, aɛebbuḍ yefreq-iten”.                                                                                                                       

Ma nuɣal ɣer yizan-agi, ad-naf tettunefk-asen tugna n usugnen ɣef yir tagmat. 

5/-Inzan i d-yettawin ɣef urgaz d tmeṭṭut 

S ubrid n yinzan ttṛebbint tsutiwin amdan, uwin-d deg-sen ɣef temsal n urgaz d tmeṭṭut, 

amedya: 

-“Argaz d awal mačči d asserwal.                                                     
-Deg uzal teggent taɛnant, lɛica tetteg imensi”.                                                      
-“Ttif tameṭṭut ikenzen, tayuga ikerzen”. 

-“Argaz d win i ten-iferrun, mačči d win tent-iḍellun”.      

Inzan-agi, ttawin-ten-id mi ara ad bɣun ad d cekkren, neɣ ad wwten di tmeṭṭut neɣ deg 

urgaz, acku anamek-nsen uffir yettwellih-d ɣer yir argaz, neɣ yir tameṭṭut, neɣ tirrugza. 

6/- inzani d-yettawin ɣef zzwaǧ  

S ubrid n yinzan ttṛebbint tsutiwin amdan, uwin-d deg-sen ɣef temsalt n zzwaǧ, amedya: 

 -“Xali i yi-ḥesben d ulac, yuwi-yi-d arrac, iɣil d lmakla n seksu”.  
-“Ixxamen n medden weɛren, ma ur nɣin ad sḍeɛfen”.                                                                                 
-“Ttif aḍeggal n wakal, wala win n wawal”.                                       
   

Tamsalt-agi n zzwaǧ, d tin i iceɣben aṭas n tlawin d yirgazen, ama win yebɣan ad 

yezweǧ ur yufi ara, neɣ tin i fkan yimawlan-sent mebla lebɣi-nsent, neɣ wid iwumi zewǧen 

yimawlan-nsen mebla lebɣi-nsen, dagi akken i d-tenna Massa KHERDUCI HASSINA: 

“zzwaǧ d tamsalt yeɛnan amdan ara izewǧen, akked d wid i ass-iqerben, acku mačči d ṛṛay 

yeɛnan kan ababt, neɣ win yellan d aqerru n twacult n teqcict”.1 

              S waya inzan-agi, i d-yuwin ɣef zzwaǧ, s usugnen s umata nefhem d akken  

ttmeslayen-d ɣef yir zzwaǧ, neɣ yir zzher d lmektub di zzwaǧ. 

 

7/-Inzan i d-yettawin ɣef uwelleh d ttrebga 

S ubrid n yinzan ttṛebbint tsutiwin amdan, uwin-d deg-sen ɣef temsal n uwelleh d ttrebga, 

amedya:  

-“Win ur nessin ad yers abernus, imuqel ɣer ɛammi-s”.    
-“Win i d-yesɛan kra iṛebbi-t, yegg-as takuma ibibb-it”.                                                                                  
 
      Inzan-agi, anamek asugnen-nsen, yuwi-d ɣef ttrebga n dderya, acku ma lhan yimawlan, ad 

lhun yigerdan, ma diri-ten kif kif.     

8/-Inzan i d-yettawin ɣef tmuḥeqranit: 

S ubrid n yinzan ttṛebbint tsutiwin amdan, uwin-d deg-sen ɣef temsal n tmuḥeqranit 

-“D asɣar meḥquren i iɛemmun tiṭ”.                                                                                      
-“Win i d-yekkan nnig wayeḍ yečča-t”. 
       Ma deg yinzan-agi, asugnen-nsen yuwi-d srid ɣef tmuḥeqranit akked lbaṭel n yimdanen.  
9/-Inzan i d-yettawin ɣef tamsalt n zzux: 

S ubrid n yinzan ttṛebbint tsutiwin amdan, uwin-d deg-sen ɣef temsalt n zzux, amedya: 

1 kharduci Ḥassina (H),Op,Cit,p97 

-“Yir zzit terna leɣla, yir zzin terna ttnefxa”.                                      
-Axxam-is ur as-yezmir, lǧemeɛ yeṭṭef-as amezzir. 
     Akken daɣen inzan-agi, s ubrid n usugnen, ttwellihen-d ɣer umdan yettẓuxun mebla 

lmeɛna. 

 

II-3- Leṣnaf n usugnen deg yinzan n teqbaylit 
Nuwi-d yakan awal ɣef tegnatin n tmenna n yinzan n teqbaylit,  maca tura ad nɛeddi 

ɣer leṣnaf n usugnen deg yinzan n teqbaylit. 

II-3-1- Asugnen n wadeg deg yinzan 
            Inzan i d-nejmeɛ i wammud-agi-nteɣ nufa-d, d wid yeččuren d asugnen s usexdem n 

kra n yismawen n yimukan yellan di ddunit, ɣef waya ad nefk kra n yimedyaten: 

 “Yella wass-a, yella uzekka, yella uẓekka”. 
Aẓekka: d amkan anda ttemḍalen wid yemmuten, deg yinzi-a yettwader-d iwakken  ad d-fken 

tugna ɣef lmut. 

 “A yassif ruḥ di lɣerḍ-ik, warwala skedriw iẓra, ad d-yeḍal unebdu fell-ak, ad mɣint deg-k 
tmejja”.   

Asif: d amkan deg ugama, deg yinzi-agi, yettucebbeh umdan iwumi itteffeɣ leɛqel ɣur-s, dɣa s 

usugnen yefka-d tikti ɣef win i ttefeɣ leɛqel. 

 “Win yebɣan yexdem lewqam, yezwir seg at uxxam”. 
Axxam: d amkan anda i tettnejmaɛ twacult, dagi s usugnen yebɣa ad d-yini, lxir ilaq ad d-

yezwir deg yiɛeggalen n twacult uqbel lbeṛṛani. 

 “Ddiɣ d yir arfiq, yegğa-yi deg yir amḍiq” 
Amḍiq: d amkan anda ttemlilin yimdanen, maca dagi s usugnen anamek-is d uguren akked 

cedda, degmi yettusexdem iwakken ad yerr lwelha ɣer yir imeddukkal.           

 “Axxam-is ur as-yezmir, lǧemeɛ yeṭṭef-as amezzir”.  
Lǧameɛ: d amkan anda i ttẓallan, s usugnen yettusexdem deg yinzi-agi iwakken ad d-isebgen 

zzux n umdan ur nezmir ara i yiman-is. 
 “Ffeɣ ɣer beṛṛa ad timɣureḍ”. 
Beṛṛa: d amkan anda i ttɣimin, ttlaɛaben warrac, ma deg yinzi-agi tettwaqṣeḍ-d seg-s tmurt 

tabeṛṛanit, win yebɣan ad yerbeḥ ad iruḥ ɣur-s.  

 “Axxam mebla taɛrict, am taddart mebla taqcict”.   
Taddart: d amkan anda i zeddɣen deg-s aṭas n twaculin, asugnen-is deg yinzi-a yettwellih-d 

ɣer yibabaten ur d-yerziq ara Rebbi sebḥanu s teqcicin, d wazal-nsent. 

 “Win is as-yennan asif yeshel, ad yezger asmi ara yeḥmel. 
Asif: d amkan deg ugama, s uḥric n usugnen yebɣa ad d-yini, asif-nni d amdan i iweɛren mi 

ara yezɛef, acku ma yella akka ulac anwa ad t-iqerben 

 “Igenni ur yerfid, tamurt ur tessebleɛ”.  
Tamurt : d amkan, s usugnen yettmeslay ɣef mi ara truḥ kra n tɣawsa yerna ur d -tettban ara. 

 “Di tmazirt uccen ad yeḥkem”. 
Tamazirt: d amkan, anda i teẓẓun yimdanen tibḥirin-nsen, maca dagi tamazirt d tamurt i bɣan 

ad ḥawṣen yiɛdawen, ayagi uwin-t-id deg yinzi-agi s ubrid n usugnen. 

 “Uwḍeɣ ɣer tala ur d-swiɣ”. 
Tala: d amkan, seg wansi i d-ttagment tlawin aman, maca deg yinzi-agi s usugnen, yebɣa ad 

d-yini, iswi n umdan, ur yuwi-ḍ-ara ɣer lebɣi-s, neɣ ur yelḥiq ara iswi-is. 

 

II-3-2- Asugnen n tfekka deg yinzan n teqbaylit: 
Yettusexdmen s waṭas usugnen deg yinzan-agi-nteɣ, ladɣa ɣer wayen icudden tafekka 

n umdan, acku yal aḥric deg-s yesɛa anamek yettwaffer deffir-is. 

Amedya:    

1- Udem:        

 “I win ixeddmen lxir, ar Rebbi yettnuṛu wudem-is, tagnit n yawm lḥisab, ur yettuggad 
lmelk-is”.   

    -Udem: d limara s wacu i nettaɛqal imdanen, acku mi ten-nwala kan neẓmer ad d- nini d 

anwa? , Isem-is? , ma yefreḥ neɣ yeḥzen?...tg. 

Inzi-agi, s usugnen n wudem yebɣa ad d-yini, lḥasanat rennunt ɣer Rebbi sebḥanu, yal 

mi ara irennu s umuddu n lxir bla ceḥḥa.    

 

2- Immi:  
 “Cceṛ mi ara yezwir s imi, lxir iwumi ad yeggri” 
Immi:  d aḥric seg tfekka yis-s i yettmeslay, itett, umdan. 

Deg yenzi-a, imi yissenfala-d s usugnen, ɣef cceṛ neɣ leqbaḥa mi ara d-yeffeɣ seg-s, lxir ara 

xedmen umbaɛd ur yesɛi ara lfayda.  

3- Afus: 
 “A tizgi tḍurreḍ-iyi, afus-iw seg-m” 
Afus: d aḥric seg tfekka, yekcem deg-s usugnen iwakken ad d-yini, ɣef laṣel, neɣ uẓar, acku 

tusa-as-d lemḍerra seg yedammen-is. 

 “Ad tekkseḍ afus i tsebbalt” 

S usexdem n “Ufus” yuwi-d srid ɣef win ur nezmir i kra, ayagi yettwafham s uḥric-agi 

n usugnen. 

4- Uglan akked wul: 
 “Taḍsa n wuglan, ulawen rkan”.  

Uglan: d aḥric di tfekka, seg-sen yettfeẓ lqut amdan. 

Ul: d win ɣef wacu i tbedd tudert n umdan, d amkan anda ijemmeɛ iḥulfan-is, d wanda 

ixezzen iɣeblan-is d lbeḍnat-is. 

Asugnen-agi, n “uglan” d “wul” yebɣa ad d-yini inzi-agi, seg-s yir amdan, neɣ amdan 

axeddeɛ, xaṭer ma yella suffella i asen-yettaḍsa, ɣer daxel wul-is d aberkan, lmaɛna-is d win 

yesɛan aṭas n wudmawen. 

5-  Iḍudan: 

 “Acu i ak-ixussen a bu ɛeryan, ma d tixutam deg  uḍad” 

Aḍad: d yiwen seg yiḥricen n tfekka, yettili deg ufus, yal amdan yesɛa ɛacṛa seg-sen. 

Asugnen, n “uḍad” deg yinzi-agi, yuwi-d srid ɣef zzwaǧ. 

6- Iles: 
 “Bu yiles medden akk-ines”.  
Iles: d allal s wacu ttmeslayen yimdanen 

Inzi-a, s usugnen, mi yessexdem deg-s “iles” yessenfala-d ɣef umdan i iḥercen, i yessnen 

amek ara d-yehder, yeẓra d acu i yettmeslay.  

7.Aḍar: 
 “Ur yeqriḥ usennan ala aḍar yeddan ḥafi”. 
Aḍar: d aḥric si tfekka, seg-s amdan yettruḥu anda i as-yehwa. 

S usugnen, “Aḍar” yebɣa ad d-yini, ḥala win i ijeṛben taɣawsa-nni, ara d-iḥulfen seg-s. 

8.Ul: 
 “Win izewğen zzwağ yebɣa wul-is iwumi yesra i yikufa” 
Ul-is: s ubrid n usugnen yebɣa ad d-yini seg-s tayri, neɣ Leḥmala, acku ma yella yiwen neɣ 

yiwet tuɣ win i tḥemmel, ur teḥwaǧ ara ayen nniḍen. 

 “Rriɣ-as tablaḍt i wul”. 

UL: deg yinzi-agi, s uḥric n usugnen, yuwi-d srid ɣef usirem, mi ara d-yeqḍeɛ umdan layas ur 

as-d-yettɣimi ara usirem swacu ara ikemmel.  

9- Iẓri: 
 “Yenǧer yezri-w d tirregwa”.  

Iẓri: d allen s wacu yettwali, yettmeyyiz amdan. 

Гas akken ulamma iẓri ur ineǧǧe ara di tidet, maca s usugnen yettwellih-d ɣer leḥzen d lqerḥ n 

win yettujerḥen.  

10- Aɛebbuḍ: 
 “Am win yesɛan izrem deg uɛebbuḍ-is”.      
Aɛebbuḍ: d amkan di tfekka. 

S usugnen, awawal “aɛebbuḍ”, deg yinzi-a, yettmeslay-d srid ɣef win ur yesɛin ara tawant, 

neɣ leqniɛa. 

11-  Idammen:        

 “Tixsi ma temmut, d idammen-is i tt-yenɣan”. 
Idammen: d aḥric i icudden ɣer tudert, d tezmert n umdan, ɣer yimnadiyen, d azamul n lmut, n 

tṛaḍ, n lxuf…atg. 

Deg yinzi-agi, yettusexdem “Idammen”, iwakken ad yisenfalli, d tafamilt-is it-yenɣan. 

 

II-3-3 -Asugnen ayiwan (asuf) d usugnen ucrik (asget) deg yinzan 
 Asugnen, d afares n umdan, yezmer ad yili d ayiwan neɣ yecrek. D ayiwan, acku yal 

yiwen yesnernay asugnen-is, almend n timmad-is, anamek-is uffir mačči d yiwen, yemxallaf 

seg umdan ɣer wayeḍ, deg waṭas n temnaḍin.  Yecrek usugnen, acku yettil-id almend n 

leɛmer, n timetti, n tnefsit n yal amdan, anamek-is uffir d yiwen si temnaḍt ɣer tayeḍ, seg 

umdan ɣer wayeḍ. 

Yal yiwen deg-neɣ, yeḥwaǧ ɣer usugnen, akken ad nizmir i tilawt yemgaraden ɣer 

yisirman-nneɣ. Neḥwaǧ win ara aɣ-d-yalsen  timucuha, neḥwaǧ ɣer tirga,…akken ad d-

nekker mgal uguren n tudert, akken ad asen-d-naf tifrat. 

Llan kra n yinzan, anamek-nsen asugnan d yiwen ara tafeḍ ɣer waṭas n yimdanen, d 

yiwen si temnaḍt ɣer tayeḍ, d win iwumi neqqar asugnen ucrik. Ɣef waya ad nefk kra n 

yimedyaten seg wamud-nteɣ:  

- Ayen yeɛnan asugnen ucrik: 

Asugnen ucrik, anamek-is uffir d yiwen si temnaḍt ɣer tayeḍ, seg umdan ɣer wayeḍ, ad d-nefk 

kra n yimedyaten: 

“Ttif tameṭṭut ikenzen, tayuga ikerrzen”. 

“Argaz d awal mačči d aserwal”.    
“win id yesɛan kra irebbi-t, ig-as takuma ibabb-it”. 
“Nnig ubrid, ddaw ubrid, leqrar-is d abrid”. 

 “Yenjer yezriw d tiregwa”. 
“Tettban am zzit ɣef waman”. 
           Akken nettwali inzan-agi, d wid yesɛan yiwen n unamek ama deg Buɣni, Draɛ 

Lmizan,  Mɛatqa, Iwaḍyen, Tizi Ɣennif, Draɛ Ben Xedda…atg.  

            Ma d ayen yeɛnan asugnen ayiwan, d win yemgaraden seg umdan ɣer wayeḍ, yal 

yiwen yezmer ad d-yefk anamek asugnen s timmad-is. Ɣef waya ad nefk kra n yimedyaten:

  

- Ayen yeɛnan asugnen ayiwan:       

 “Seksu d areqqaq udi d aleqaq, a Rebbi qeyyed ifassen”. 
 “Lqedd anec n uzduz, ṛṛay yuger agenduz”.                           
“A win i k-yufan d abhim, ad ak- seṛwiɣ alim, a win yerɣan ɣef udrim”.     
“Ih qqareɣ-t, ciṭ ttakkeɣ-t, xilla mačči di xliɣ”.  
 “Seg ucrured ɣer tikli; ad tarweḍ leɛğeb ay Akli”. 
 “A yasif ruḥ di lɣerḍ-ik, warwala skedriw iẓra, ad d-iḍal unebdu fell-ak, ad d-mɣintt deg-k 
tmejja”.  

Akken nettwali daɣen, llan yinzan yemxalafen, deg unamek asugnen-nsen deg waṭas n 

temnaḍin, amedeya: Buɣni, Draɛ Lmizan, Lmaɛetqa, Iwaḍiyen, Micli, Buzgen, Friḥa…atg                            

Гer taggara nwala, asugnen yellan deg yinzan-agi, yeqqen ɣer wayen yeɛnan timsal n 

ddin (leḥlal d leḥram, lxir d cceṛ, taẓallit…atg), d tmetti (lexdeɛ, taddukkli, zzwaǧ, tiḥerci, 

ttrebga, tameḥqranit…atg), acku d timsal i iceɣben s waṭas timetti taqbaylit. Akken daɣen 

nufa-d, ttwaddren-d deg-sen iḥricen n tfekka (tiṭ, ul…), d wadeg (axxam, lǧameɛ…). 

Taggrayt tamatut 
 
Taggrayt tamatut; 

Di taggara, ad d-nini tazrawt-agi i nexdem i yinzan n teqbaylit, iswi-is iwakken ad 

nsebyen d acu-t usugnen deg-sen, daɣen ɣer wacu i yessawaḍ amdan. 
S unejmuɛ-nteɣ i yinzan-agi, nessaweḍ ad d-nexdem tazrawt i yiwudam d yiɣersiwen, 

d tɣawsiwin, d ugama yellan deg-sen, akked nsenfali-d ɣer wacu yeqqen usugnen n uzamul-

nsen. 

Akken daɣen nuwi-d awal ɣef wassaɣ n tulmisin n yinzan d usugnen. 

Inzan-agi yellan deg wumud-nteɣ, d wid i d-yuwin ɣef waṭas n temsal, am tid n ddin, 

timetti d wazal-ines, agama d wayen i aɣ-d-yezzin. ɣef waya i sehlit i uḥfaḍ, acku nettaf-iten 

si tsuta ɣer tayeḍ. 

Nuwi-d ɣef tulmisin n yinzan, i asen-d irennun ccbaḥa d lmeɛna, ur ntettu ara daɣen 

tugnatin n tmenna n yinzan, anida id-nesefhem ɣef tegnatin anda i ten-id-ttawin. Rnu ɣer 

waya nmeslay-d ɣef usugnen n tfekka d wadeg, deg-sen nefka-ten-id, yerna nesbeyyen-d 

assaɣ-nsen d usugnen, akken daɣen i d-newi awal ɣef usugnen ayiwan d usugnen ucrik. 

S usugnen i yellan deg yinzan, nessaweḍ ad nefhem anamek-nsen uffir, i izemren ad 

yili yeqqen ɣer wayen akk id-iḍerrun di tmetti ( lexdeɛ, yir zzher, yir argaz, neɣ yir 

tameṭṭut…atg). Akken daɣen i yezmer ad yeqqen ɣer temsal n ddin ( lxir d ccer, leḥlal d 

leḥram….atg). 

Amud : 

01- Zewǧaɣ zzwaǧ a yemma, mi y-nnan lehbab xḍuu, ɣileɣ d argaz i yuɣeɣ, ziɣ d lefrisa n 
ugudu. . 

02- Argaz ur nxeddem, efk-as taruka ad yellem”. 

03- Lukan ad teẓrem tameɣrust i awen-d-nefka, lukan ad teẓrem agḍi i awen-nheyya. 

04- Yir zzwağ am lmeɣreb, ad tafeḍ ṭṭlam ihegga. 

05- Tafeqqust tamerẓagut i tt-isetten d imawlan-is. 

06- Axxam bla taɛrict, am taddart bla taqcict. 

07- Tameṭṭut m yirbiben am lmaɛun yesqerbiben. 

08- Daɛwessu n lwaldin tewɛar, am tegrest qerḥet, aḥlil win iwumi tt-fkan lwaldin-      is 
ğǧan-t deg ubrid iḍraḥ. 

09- Yir tagmat am lkalitus, xas ɣezzif messus. 

10- Am lmal bla ameksa. 

11- Axxam bla tamɣart, am wurti bla taḍukkert. 

12- Win yeddan d mmi-s n tsedda, ad yeslek si tegnit n ccedda. 

13- A win i ak-yufan d abhim, a ak-seṛwiɣ allim, a win yerɣan ɣef wudrim. 

14- Lqedd anec n uzduz, ṛṛay yuger agenduz. 

15- Am lmal, am yimawlan. 

16- Rebbaɣ-d izrem s iri-iw. 

17- Yemmut bururu. 

18- Ffeɣ ay ajrad tamurt-iw. 

19- Neḍfer acrured n tsekkurt, teɛreq-aɣ tikli n tyziḍt. 

20- Wwet aydi, muqqel imawlan-is. 

21- Mḥababen yiḍan ɣef uḍar n ṭṭaleb ad t-ɣeẓẓen 

22- Itukellex wuccen yiwet n tikkelt. 

23- Iles azidan itteṭeḍ tasedda. 

24- Di tmazirt uccen ad yeḥkem. 

25- Am win yesɛan izrem deg uɛebbud-is. 

26- Tixsi ma temmut, d idammen-is i tt-yenɣan. 

27- Yekker-d ufṛux, ad yesselqaḍ baba-s. 

28- Alɣem yeẓra kan taɛrurt n gma-s, ur yeẓri ara taɛrurt-is. 

29- Itetti am tata. 

30- Aqjun yesseglafen ur itett ara. 

31- Yenna-as yiwen wass wuccen: “a wufan lexṛif xeṛfayen, ccetwa ccetwayen, anebdu 
umayen”. 

32- Tuɣal temxeznit s iḍan, tuɣal tassemt ɣer yiẓerman. 

33- Yir asɣaṛ ur yettleqqim. 

34-  Akken teɣli zzariɛa ad temɣi. 

35- Ferrun yirden qbel ad t-nefken ɣer tessirt. 

36- Tafeqqust tamerẓagut, itt-itetten d imawlan-is. 

37- Win yesɛan irden, ṛeṭṭlen-as awren. 

38- Laman uwin-t wawam. 

39- Acu i k yuwin ɣer lebḥer, a win ur nessin ad iɛum. 

40- Iṭij iɣum akk adrar, nettat ccɣel-is mazal. 

41- Adfel deg udrar, semm-is yuweḍ azaɣar. 

42- Anda nwiɣ tafat, ufiɣ ageffur yekkat. 

43- Timest ddaw n walim. 

44- Mzerwaɛen am yibawen ɣef lluḥ. 

45- Tfuh a taga, wwan yibawen. 

46- Ulac tciṭa ur ihuz ara waḍu. 

47- Iṭij n meɣres itezzun iɣes, iṭij n yebrir yessebraken anyir. 

48- Argaz am tkermust, daxel ẓid, sufella d asennan. 

49- Tamussni n temẓi am win irefden uffal, tamussni n temɣer am win irefden uzzal. 

50- Win yeččan yečča, win ur nečči tarbut tekkes. 

51- Anida tella nneyya, aḥayek ad idel miyya. 

52- Axxam-is ur as yezmir, lǧameɛ yeṭṭef-as amezzir. 

53- Acu i k ixussen a bu ɛeryan, ma d tixutam deg d uḍad. 

54- Win ur nessin ad yels abernus, imuqel ɣer ɛammi-s. 

55- Zuɣer icifaḍ, ad tafeḍ arkas. 

56- Ccbaḥa tettban-d deg ujellab, iɣi yettban-d deg uḥellab. 

57- Ayen yellan di tasilt, ad t-id-yessali uɣenja. 

58- Yettfeǧǧiǧ am lmeṣbaḥ. 

59- Mu ur tḍewreḍ ara tissirt, ini-as ma d-yeɣli uwren. 

60- Argaz ma yeqqim deg uxxam, ad yesserɣ abernus-is, neɣ ad-yebru i tmeṭṭut-is. 

61- Awal am terṣaṣt, mi d-yeffeɣ ur d-yettuɣal. 

62- Tislatin d tisegnatin. 

63- Ad tekkseḍ afus i tsebbalt. 

64- Win yendin tifxet i gma-s, ad teṭṭef-it netta 

65- Yella wass-a, yella uzekka, yella uẓekka.    

66-   Ayen ifaten am ayen immuten.                                      

67- Lamana tiwweḍ bab-is.          

68- Ala win immuten, i yehennan si mkul hamsala.     

69- Akken yebɣu ɣezzif yiḍ, leqrar-is ad yali wass, wa akken yebɣu ɣezzif leɛmar, leqrar-is d 
aẓekka-s.  

70-  Tettbaned lqima n tafat di ṭṭlam.       

71- Imi yemma temmut, awer teqqim tmettut. 

72- Yezwar ṭɛam taẓallit.  

73- A Rebbi awi-yi d ubrid, err-iyi leḥran d ilili, aḍar-iw ur ileḥḥu, afus-iw ur d-yettawi, 
tagnit n yawm lḥisab lkaɣeḍ-iw ad-iṣeḥḥi.   

74- Win I ixedmen kra ad t-yaf.        

75-  Axdem lḥrem, arew aqcic. 

76- Lekdeb yettsewwiq yiwen wass, ma d tidet kul-as. 

77-  Lukkan id d-zeggir ndama, ulac win ara yessexeṣren. 

78- Iwin ixedmen lxir, a Rebbi yettnuru wudem-is, tagnit n yawm lḥisab, ur yettuggad lmelk-
is.  

79- Ccaṛ mi ara yezwir s imi, lxir iwumi ara ad-yeggri.  

80- Win yebɣan yexdem lewqam, yezwir seg at uxxam. 

81- Xedmeɣ lxir, yuɣal-iyi d ixmir.  

82- D ifassen iberkanen, i yetetten aɣrum n leḥlal. 

83- Ayen fkiɣ yenfeɛ, ayen ččiɣ ɣebleɛ. 

84- Aman ur d-tugim yemma, ur tekksen fad a tarwa. 

85-  Win iwumi yekkes baba-s, ha-t-an deg urebbi n yemma-s,  win iwumi yekkes yemma-s, 
ha-t-an deg tizi zzin-as.        

86- Yettban-d uḥbib yelhan di tegnit n ṭiq.      

87- Win yeddan deg yir arfiq, yeğǧa-t deg yir amḍiq.    

88- Yemllal uḥnin taḥnint, ad yerwu ubazin tasilt. 

89- Win yeddan d mmi-s n tsedda, ad yeslek si tegnit n ccedda.   

90- Yemlal wuɛwiğ ɣer wuqin, ulac win ara yendren wayeḍ. 

91-  Acerqi fiḥel ma yekrez.   

92-  Ih qaraɣ-t, cciṭ ttakaɣ-t, xila mačči di xliɣ. 

93-  Ifer ibawen, yegmen d assawen, xellunt ɛecra, yeḥya-tt-id yiwen. 

94- Ttif tamettut ikenzen, tayuga ikerzen.. 

95-  Bbed ad twaliḍ, ruḥ ad tawiḍ, qqim ulac. 

96- Win iffut wawal ad as-yini sliɣ, win iffut ṭɛam ad as-yini rrwiɣ. 

97- Tarewla temneɛ bab-is.  

98- Seksu d areqqaq uddi d aleqqaq, a Rebbi qegged ifassen.  

99- Heggi ussu uqbel nadam. 

100- Azger acerqi ɛnnan ad zlun, mi slan warrac ksen-d ageṭum, tilawin ksen-tt-d tiɣediwin, 
weqɛen-t deg unegzum, ğǧant-tt af ttmam, i yeḍra uhdum. 

101- Mḥababen yiḍan, ɣef uḍar n ṭṭaleb ad ɣeẓẓen.  

102- Si laman id-yekka lxuf. 

103- Taḍsa n wuglan ulawen rrkan.    .    

104- Win i as-yennan tizgi texla, d netta i yexlan.  

105- Argaz d awal mačči d asserwal.     

106- Argaz ma tbedeḍ yetett akid-k, ma teɣliḍ yetett seg-k. 

107- Deg uzal teggant taɛnant, lɛica tetteg imensi. 

108- Iɣli yiṭij lanar-is, nehren-d akk yimeksawen, tarra bubreḥ d iṭṭarṭṭar tegga-d aɣrum n 
yibawen, yexeweḍ urgaz-is laɛca, yerza-as iberdiyen.         

109-   Argaz teɣleb tmeṭṭut, ḥesseb-it alahel-is yemmut. 

110-  Argaz d win i ten-yeffarun, mačči d win i tent-iḍelun.  

111- Yir tagmat am kalitus, ɣas ɣezzif messus, mbaɛid i yettara tili.   

112-  Atmaten d atmaten, aɛebbuɛd ifferq-iten.  

113- Xali i yi-ḥesben d ulac, yuwi-yi-d arrac, iɣil d lmakla n seksu. 

114- Ixxamen n medden waɛren, ma ur nɣin ad sḍaɛfen.  

115-  Ttif aḍeggal n wakal, wala win n wawal. 

116-  A taya lbabur yussa-d, yuwi-d isɣaren n taẓart, ad d-nezwir deg yimɣaren icaben, d 
nutni i icewwlen taddart, kunewi a yilmezyen zzwağ-nwen ɣer sdat. 

117- Ečč kan ma yeɛağeb-ik ṭɛam, zzwağ n taddart teẓriṭ.  

118- Ɛziza nat Belqasem, a zzin yeffazen deg unyir-im i yura ccqa, teğiḍ icbuyla čurren 
ikufan ɣerzen, tuɣaleḍ i ucemaɛ n ttregwa, win i yezewğen zzwağ yebɣa wul-is iwumi 
yesra i yikufa.         

119- A tiyita ttewtaɣ deg urgaz uɣaɣ, aka d bu nadem ula amek i as-xedmeɣ 

120- Zzwağ deg yiwen wass, aḥebber-is aseggas 

121- Tamṭṭut xeṭben-tt meyya, yettawi-tt yiwen.  

122- Zzewğaɣ zzwağ n tmara, a negri-w yemma, awer nettqedim s axxam. 

123- Zzewğaɣ zzwağ n bessif, wallah ya laṭif.  

124- Aɛslama-nkent a sat cced uɛebruq, tislit uɣur i d-ussam truh ad mgger abeqquq, nekkni d 
At Bu Baddu ntekkes i medden lḥuquq.   

125- Aɛslama-neɣ lal lqed tedi ixeggsen, nekkni d At Mendes yezedɣen taddart teḥsen, 
nekkni i yeznuzun s ṭul, mi d-yuweḍ lmijal xelṣen. 

126- Gan tameɣra Ibakiren ur aɣ-ɛriḍen, tislit-nni ad taḍen neɣ ad tɛawed argaz niḍen.                   

127- Win yebɣan ssabqa yessawem-it, yeẓer amek i tega yemma-s.   

128- Win iyi-ketben yeṭṭes, win ur nektib ad d-ireqqes. 

129- Zzwağ n leɛmum, yecba tabaqit ur nɣum. 

130- Ad tili Menğa tɛeweq, mi tuɣ argaz teɛlulaq. 

131- Ur ḥdireɣ mi tezweğ, ur as-qeṭṭuɣ leḥwayeğ.  

132- Win ur nessin ad yers abernus, imuqqel ɣer ɛamm-is.  

133- Win i d-yesɛan kra iṛebbi-t, yeg-as takuma yebibb-it.  

134- A tizgi tḍurreḍ-iyi, afus-iw seg-m.  

135- A win ihennan cewwel-it, nekk err-iyi deg umkan-is.  

136- Yessalay taslent s uzagur.  

137-  Kul ttejra ihuzz-itt waḍu, anda-t lɛebd ur nerris.  

138- Nnig ubrid, ddaw ubrid, leqrar-is d abrid. 

139-  Am win iceṭṭḥen i uderɣal. 

140- Meyyez uqbel aneggez 

141- Acu i k-yuwin ɣer lebḥer, a win ur nessin lɛum. 

142- Rebbeɣ-d izrem s iri-w. 

143- Yuker ḥedraɣ, yeggul umneɣ.    

144- D asɣar meḥquren i iɛemmun tiṭ.  

145- Win i d-yekkan nnig wayeḍ yečča-t. 

146- Yir zzit terna leɣla, yir zzin terna ttnefxa.  

147- Lɛub n Daɛdi, yuẓamen deg wass n lɛid.  

148- Axxam-is ur as-yezmir, lǧameɛ yeṭṭṭef-as amezzir.  

149- Ttejra tecbeḥ s lɣella, argaz yecbeḥ s yella, tameṭṭut i yessefraḥen d dderya. 

150- Am win yettmeslayen i tmeṭṭut n baba-s. 

151- Ayen i d-yefka wass, yečča-t yiḍ. 

152- Awal ma wezzil yefra, ma ɣezzif ad d-yarrew kra. 

153- Win ifut wawal ad as-yini sliɣ, win ifut ṭṭɛam ad as-yini ṛwiɣ. 

154- Iwata-k-id yiɣimi n tejmeɛt a win yuɣen tadderɣalt.  

155- Greɣ aẓeṭṭa ɣef yiri n wasif, ma gezmeɣ-t ɣef yiɣunam bezzaf i ɣezzif. 

156- Wa yufa wa yestufa, wayeḍ yeṛwa tilufa, wa yenfa xersum si lhem yesteɛfa. 

157- Ayen terwiḍ ad tectiqeḍ-t, ayen tectiqeḍ ad terwuḍ-t. 

158-  Akken i t-id-tegga-t tderɣalt, ad t-ččen warraw-is. 

159-  Win i as-yennan yeshel qeḍran, ad yeɛreḍ ad yesissen.   

160- Zuɣer icifaḍ ad tafeḍ arkas.  

161-  A lḥif iteffeɣ lmeɛruf seg uxxam n yiğaddermiyen.   

162-  Tunṭict n medden ur tessaṛway ara.   

163-  Lemɛanda n ṭnuḍin, yenɣan argaz ur yuḍin.    

164-  Xedmeɣ lxir di lxali, ɣef nekk ur neɣri, a-t-a leɛqel-iw yeddebdeb,la aḥnin la arfiq, ma 
lḥiɣ ad teznu tyita.  

165-  A yemma ma ddreɣ am wass-a ad nemẓar, ma mmuteɣ i warrac i wumi id-nḥer.                       

166- Ay aḥlil ay at Ṛebbi yellan deg udrar ɛussen, s wallen i d- nudan tamurt, s uḍar ur tt-id-
ɛfisen.    

167- Uyak tgiḍ-as leḥsan, lweḥc n wezniq yewɛar, win ur nesɛi tagmat meḥqur.  

168- A xuya cedd lmencef, teğǧiḍ ur iban aɣef, teğǧiḍ i uɛdaw abrid, tufiḍ-d sednan aḍref.                      

169- Ur ḥemmleɣ gma, ur ḥmileɣ win ara t-yewwten.  

170- Temẓi txeddem i temɣer, ar temɣer ur tufi ḥedd, saḥḥa di zzher axelluf, yerran l Aɛli d 

ameflus.          

171- Awal-iw yeswan taddart, sxesreɣ-t deg yir tamart.      

172- Awal n umɣar am ddeffu, ɣer taggara i d-yettnulfu. 

173-  Ala idurar ur nettemlili ara. 

174-   Igenni ur yerfid, tamurt ur tesebleɛ. 

175- Rriɣ-as tablaḍt i wul.  

Amawal : 

Tamaziɣt Tafransist 

Asugnen 

Azamul 

Azɣan 

Aneɣḍim 

Anassaf 

Ayiwan 

Amasay 

Awadem 

Allalen 

Imnadiyen 

Ineḍ 

Inzi 

Tazrigt 

Tafekka 

Taḍukkert 

Tasuqilt 

Takurt 

Tala 

Tuddsa 

Tafesna 

Takkayt 

Tisemhay 

Talɣa 

Imaginaire. 

Symbole 

Critique 

Anonyme 

Egoïste 

Individuelle 

Responsable 

Personnage 

Moyens 

Chercheurs 

Artisan 

Proverbe 

Edition 

Corps 

Figuier a fleurs 

Traduction 

Troupe 

Fontine 

Organisation 

Degré 

Etape 

Saison 

Forme 

Tugna 

Tazrawt 

Taẓuri 

Tanfalit 

Tabadut 

Lbeḍna 

tasekla 

Unihan 

Ucrik 

Ugur 

Image 

Etude 

Art 

Expression 

Définition 

Sucré 

Littérature 

Dangereux 

Collectif 

Problème 

